
پوختەپوختە
بــەو پێیــەی لــە مێــژووی نــوێ و هاوچەرخــدا چینــی ناوەنــد بزوێنــەری گەشەســەندنە ئابووریــی  و کۆمەڵایەتیــی و سیاســیی و تەکنەلۆژییەکانــی بــەو پێیــەی لــە مێــژووی نــوێ و هاوچەرخــدا چینــی ناوەنــد بزوێنــەری گەشەســەندنە ئابووریــی  و کۆمەڵایەتیــی و سیاســیی و تەکنەلۆژییەکانــی 

جیهــان بــووە، هەروەهــا بەهێزیــی و فراوانــی چینەکــە پێــوەری پێگەیشــتوویی گــەلان بــووە، لــەو ســۆنگەیەوە، چینــی ناوەنــدی کوردییــش لــە جیهــان بــووە، هەروەهــا بەهێزیــی و فراوانــی چینەکــە پێــوەری پێگەیشــتوویی گــەلان بــووە، لــەو ســۆنگەیەوە، چینــی ناوەنــدی کوردییــش لــە 

باشــووری کوردســتان، ئەگەرچــی دەیــان ســاڵ درەنگــر لــە چــاو گەلانی تــری خاوەنــی دەوڵەتــی ناوچەکە ســەریهەڵدا و لــە دوای درووستبوونیشــی باشــووری کوردســتان، ئەگەرچــی دەیــان ســاڵ درەنگــر لــە چــاو گەلانی تــری خاوەنــی دەوڵەتــی ناوچەکە ســەریهەڵدا و لــە دوای درووستبوونیشــی 

ماوەیەکــی زۆر بــە سســتیی و لاوازیــی مایــەوە، بــەڵام بــە دەرکەوتــن و فراوانبوونــی چینەکــە لــە دوای دامەزراندنــی دەوڵەتــی عێراقــەوە )ماوەیەکــی زۆر بــە سســتیی و لاوازیــی مایــەوە، بــەڵام بــە دەرکەوتــن و فراوانبوونــی چینەکــە لــە دوای دامەزراندنــی دەوڵەتــی عێراقــەوە )١٩٢١١٩٢١(، (، 

چالاکانــە و دڵســۆزانە و بــە پێــی ئــەو توانــا ســنووردارەی هەیبــووە، رۆڵێکــی مێژوویــی گێــڕاوە لــە گۆڕانکارییــە جۆراوجۆرەکانــی مێــژووی کــورد دا.چالاکانــە و دڵســۆزانە و بــە پێــی ئــەو توانــا ســنووردارەی هەیبــووە، رۆڵێکــی مێژوویــی گێــڕاوە لــە گۆڕانکارییــە جۆراوجۆرەکانــی مێــژووی کــورد دا.

ــن و گەشەســەندنی  ــە ئامانجــی تیشکخســتنە ســەر دەرکەوت ــە ب ــەکان، توێژینەوەک ــۆدی شــیکاریی و خســتنەڕووی بابەت ــی میت ــە پەیڕەوکردن ــن و گەشەســەندنی  ب ــە ئامانجــی تیشکخســتنە ســەر دەرکەوت ــە ب ــەکان، توێژینەوەک ــۆدی شــیکاریی و خســتنەڕووی بابەت ــی میت ــە پەیڕەوکردن  ب

چینــی ناوەنــدی کــورد و رۆڵــە ئابووریــی و سیاســیی و کولتووریــی و کۆمەڵایەتییەکــەی  لــە مێــژووی کــورد دا، هــەر بۆیــە توێــژەر ئــەو ئەنجامــەی چینــی ناوەنــدی کــورد و رۆڵــە ئابووریــی و سیاســیی و کولتووریــی و کۆمەڵایەتییەکــەی  لــە مێــژووی کــورد دا، هــەر بۆیــە توێــژەر ئــەو ئەنجامــەی 

ــە  ــە ل ــراوە،  ک ــەوە  جێبەجێک ــەم چین ــەن ئ ــت دا لەلای ــەدەی بیس ــە س ــەکان ل ــورد و رووداو و گۆڕانکاریی ــی ک ــە مێژووییەکان ــەی جووڵ ــە زۆرب ــە ل ــراوە،  ک ــەوە  جێبەجێک ــەم چین ــەن ئ ــت دا لەلای ــەدەی بیس ــە س ــەکان ل ــورد و رووداو و گۆڕانکاریی ــی ک ــە مێژووییەکان ــەی جووڵ زۆرب

ــن  ــە گەورەتری ــاو چینەک ــی ن ــژى رۆشــنبیران و خوێندەواران ــی توێ ــون، تایبەتی ــوێ خەمڵی ــی ن ــژ و دەســتە و گرووپ ــن  توێ ــدا چەندی ــن چوارچێوەی ــە گەورەتری ــاو چینەک ــی ن ــژى رۆشــنبیران و خوێندەواران ــی توێ ــون، تایبەتی ــوێ خەمڵی ــی ن ــژ و دەســتە و گرووپ ــن  توێ ــدا چەندی چوارچێوەی

ــی  ــە دوای جەنگــی جیهانی ــی ل ــر دەســتەییدا، توانیوویەت ــی و لەســایەی ژێ ــێ دەوڵەتی ــی و ب ــووە، ســەرباری کەشــێکى دواکەوتووی ــان هەب ــی رۆڵی ــە دوای جەنگــی جیهانی ــی ل ــر دەســتەییدا، توانیوویەت ــی و لەســایەی ژێ ــێ دەوڵەتی ــی و ب ــووە، ســەرباری کەشــێکى دواکەوتووی ــان هەب رۆڵی

ــژوو بپارێزێــت.  ــە دەرەوەی مێ ــەوە و چوون ــە توان ــژوو بپارێزێــت. یەکــەم گەلەکــەی ل ــە دەرەوەی مێ ــەوە و چوون ــە توان یەکــەم گەلەکــەی ل

 لــەو میانەیــەدا کارەکتــەرە دیارەکانــی ئــەم چینــە لــە مــاوەی نێــوان ســاڵانی ) لــەو میانەیــەدا کارەکتــەرە دیارەکانــی ئــەم چینــە لــە مــاوەی نێــوان ســاڵانی )١٩٢١١٩٢١ تــا  تــا ١٩٦٨١٩٦٨( ســەرکردایەتی خەباتــی نەتەوەیــی و رۆشــنبیریی ( ســەرکردایەتی خەباتــی نەتەوەیــی و رۆشــنبیریی 

ــە  ــە ب ــۆ گەلەک ــی ب ــتکەوتی مێژووی ــان دەس ــە دەی ــتۆ و توانیویان ــە ئەس ــان گرتووەت ــە جەماوەریەکانی ــی و راپەڕین ــی وپارتایەتی ــە و رۆژنامەگەری ــە ب ــۆ گەلەک ــی ب ــتکەوتی مێژووی ــان دەس ــە دەی ــتۆ و توانیویان ــە ئەس ــان گرتووەت ــە جەماوەریەکانی ــی و راپەڕین ــی وپارتایەتی و رۆژنامەگەری

پێشەکیی:پێشەکیی:
یەکێــک لــە هۆکارەکانــی گەشــەکردن و گۆڕانکاریــی لــە هــەر کۆمەڵگایەکــدا دەرئەنجامــی ململانێــی چینەکانــە، هــەر 

ــەکان  ــی و رۆشــنبیرییەکان، قســەکردن لەســەر چین ــی و سیاســیی و ئابووری ــە کۆمەڵایەتی ــە رێکخســتنی پەیوەندیی بۆی

و درووســتبوونیان و کاریگەرییــان لــە رەوتــی مێــژووی گەلانــدا، هەمیشــە پانتاییەکــی فراوانــی لــە کایــەی رۆشــنبیریی 

داگیرکــردووە. چینــی ناوەندیــش وەک یەکێــک لــەو بونیــادە کۆمەڵایەتییانــەی پێــوەری کامڵبــوون و گەشــەکردنی 

ــی  ــاوکات بابەتێک ــدراوە. ه ــی زۆری پێ ــدا بایەخێک ــی جیهان ــی و زانکۆییەکان ــەوە ئەکادیمی ــو توێژین ــە، لەنێ کۆمەڵگەی

گرفتئامێــز و پڕجیاوازیــی نێــوان توێــژەر و لێکۆڵیارانــە، کۆڵینــەوەی جۆراوجــۆر و میتــۆدی کایــە جیاجیاکانــی نێــو زانســتە 

مرۆڤایەتییەکانــی لەگــەڵ تاقیکراوەتــەوە، چونکــە ئــەم چەمکــە بونیــادی ئابووریــی و کۆمەڵایەتیــی هەیــە، کــە دواجــار 

رەهەندیــی سیاســیی و فیکریــی و تەنانــەت جیۆگرافیشــی وەرگرتــووە.

ــەت  ــە تایب ــی و ب ــگای کوردی ــە کۆمەڵ ــد ل ــی ناوەن ــەندنی چین ــن و گەشەس ــە دەرکەوت ــەوە ل ــەم ســۆنگەیەوە کۆڵین  ل

ــە تێگەیشــتنی مێــژووی باشــووری کوردســتان، لێــرەوە )کات  ــە باشــووریی کوردســتان، هەنگاوێکــی گرنــگ ئەبێــت ل ل

ــەرەکی  ــیاری س ــی( پرس ــیی و ئابوورییەکان ــە سیاس ــتان و رۆڵ ــە کوردس ــد ل ــی ناوەن ــەرهەڵدانی چین ــی س و چۆنییەتی

ــتۆتەڕوو.  ــان خس ــیکاری بابەتەکەی ــژووی ش ــى مێ ــە میتۆدێک ــژەران ب ــە توێ ــەن، ک توێژینەوەک

ــی  ــە ئابووری ــورد و رۆڵ ــدی ک ــی ناوەن ــەندنی چین ــن و گەشەس ــەر دەرکەوت ــتنە س ــە، تیشکخس ــی توێژینەوەک ئامانج

و سیاســیی و کولتوریــی و کۆمەڵایەتییەکەیەتــی، چونکــە جگــە لــە چەنــد هەوڵێکــی بەرایــی، لــە چوارچێــوەی 

توێژینەوەیەکــی ئەکادیمیــدا لێــی نەکۆڵراوەتــەوە، لــە کاتێکــدا زۆربــەی جووڵــە مێژووییەکانــی کــورد و رووداو و 

گۆڕانکارییــەکان لــە ســەدەی بیســتدا، لەلایــەن ئــەم چینــەوە جێبەجێکــراوە،  کــە لــە چوارچێوەیــدا چەندیــن  توێــژ و 

دەســتە و گرووپــی نــوێ خەمڵیــون، هــەر بۆیــە توێژینــەوەی لــەم جــۆرە کەلێنێــک لــە کتێبخانــەی کوردیــی پڕئەکاتــەوە.

ســنوری توێژینەوەکــە لــە )١٩٢١-١٩٦٨(ە، کــە تەنهــا باشــووری کوردســتانی کردووەتــە ئامانــج هــاوکات بەهــۆی 

سرووشــتی بابەتەکــەوە کــە سۆســیۆ – مێژووییــە، میتۆدیــی شــیکاریی و خســتنەڕووی تێــدا پەیڕەوکــراوە.

ــێوەیەک  ــە ش ــەڕوو، ب ــدا بخرێت ــێ باس ــە س ــە ل ــدراوە بابەتەک ــۆری، هەوڵ ــوەی تی ــەر چێ ــە س ــەک ل ــە کورتەی ــە ل  جگ

باســی یەکــەم ســاڵانی )١٨٥٠-١٩٣٠( دەگرێتــەوە و تێیــدا بــاس لــە ســەرەتاکانی دەرکەوتنــی ئــەو چینــە و بەشــدارییە 

ــە  ــۆ فراوانبوونــی چینەکــە و هاتن ــە باســی دووەمــدا )١٩٣٠-١٩٤٥( ئامــاژە ب ــەکان کــراوە. ل رۆشــنبیریی و کۆمەڵایەتیی

کایــەی سیاســیی و خەباتــی نەتەوەیــی کــراوە، لــە باســی ســێیەمیش تیشــکخراوەتە ســەر گەورەبوونــی چینەکــە و گرتنــە 

ــۆ  ــان ب ــی و کۆمەڵایەتییەکانی ــی و ئابووری ــنبیریی و نەتەوەی ــە رۆش ــەوی رووداوەکان و هەوڵ ــی جڵ ــتی تەواوەت دەس

ــگای کــورد. گەشــەپێدانی کۆمەڵ

 بــۆ ئەنجامدانــی توێژینەوەکــەش پشــت بــە ســەرچاوەی کوردیــی و عەرەبــی و فارســی و ئامــارە فەرمییەکانــی عێــراق 

و  چەندیــن رۆژنامــە و گۆڤــاری  جیــاواز بەســراوە، هەوڵــدراوە لــە چوارچێــوەی ئــەو رۆژنامــە و گۆڤارانــەدا کەتــوارە 

ــەوە  ــە بابەتەک ــان ل ــی و نزیکی ــۆی وردی ــان بەه ــد دانەیەکی ــەرچاوەکاندا چەن ــو س ــە نێ ــەوە، ل ــە لێکدرێت مێژووییەک

زۆرتــر ســودی لێبیــراوە ئەوانیــش، هــەر ســێ ســەرچاوە )ئــازا حەســیب: بزاوتــی کۆمەڵایەتیــی و کێشــە و ئاماژەکانــی 

ــەعید:  ــوا عەزیزس ــەکان(  و )هی ــە کۆمەڵایەتیی ــیۆلۆژیای چین ــوانی: سۆس ــد ش ــتاندا( و )محەم ــگای کوردس ــە کۆمەڵ ل

ــتان )١٩٠٠ -١٩٥٨(.  ــە باشــووری کوردس ــی ل ــری لیبراڵ ــەوەی بی رەنگدان

توێژینــەوە لــە چینــی ناوەنــد بــێ گرفــت و بەربەســت نییــە، لــە بەرئــەوەی کۆمەڵــگای کوردیــی بــە درێژایــی مێــژووی 

نــوێ و هاوچــەرخ  ژێردەســتە و داگیرکــراو بــووە، خاوەنــی ســەروەریی نەبــووە، هــەر بۆیــە چینــە کۆمەڵایەتییەکانیــش 

بــە شــێوەیەکی سرووشــتى گەشــەیان نەکــردووە و ســنورەکانیان روون نیــن و تــا ئێســتاش کایــەی مەعریفــی و مێژوویــی 

ــت،  ــەی خــۆی بێ ــی کوردان ــی تیۆریایەک ــە خاوەن ــاوە ک ــاری بەرهەمنەهێن ــی دی ــچ بیرمەندێک ــورد هی و کۆمەڵناســی ک

لەبەرئــەوە نەبوونــی ســەرچاوەی تایبەتمەنــد و زانســتی لــەم بارەیــەوە، گرفتــی دیــاری توێژەربــووە.  

 تیۆریی توێژینەوەکە: تیۆریی توێژینەوەکە:
یەکەم- چینی کۆمەڵایەتیی: 

ــوەری  ــە پێ ــەوە ب ــە، لەبەرئ ــان هەی ــۆرو فرەی ــەی جۆراوج ــە؟(، پێناس ــی چیی ــی کۆمەڵایەتی ــی )چین ــە وەڵام ــان ل زانای

جۆراوجۆریــش  کاریانکــردووە. لــە رەهەنــدە کۆمەڵایەتییەکــەوە )جۆزیــف شــومبیتەر( چینــەکان وەک گرووپــی 

)کەتواریــی – واقعــی( نــەک کۆمەڵێــک تاکــی جیــاواز وێنائــەکات. کــە بونیادێکــى کۆمەڵایەتیــی تایبــەت و زینــدووە و 

هەســت بــە بوونــی خــۆی ئــەکات، بــەم پێودانگــە تاکەکانــی نــاو یــەک چیــن ئاگاهیــان بــە پێگــەی چینایەتــی خۆیــان 

هەیــە )ابــو الهیــل، ٢٠١٤،١٣( . لای )تاڵکــۆت پارســۆنز(یش چیــن مانــای پۆلێنکردنــی تاکه کانــی کۆمه ڵگه یــه  له ئاســتی 

بــه رز و نزمــدا بــه  پێــی به هــا کۆمه ڵایه تیــه کان. یــان لــه  چوارچێــوه ی کولتــوری هاوبه شــدا تاکــه کان بــۆ به ده ســتهێنانی 

ئامانجه کانیــان کارلێکــی کۆمه ڵایه تــی لــه  نێوانیانــدا درووســتده بێت )شــوانی ،٢٠١٢، ل٤٢(. 

 لــە رەهەنــدە ئابووریییەکــەوە چیــن لای )کارل مارکــس(  کۆمه ڵــه  خه ڵکێکــن بــه  په یوه ندییــان بــه  ئامرازه کانــی 

ــی  ــه ی چینایه ت ــان پێگ ــه  هه م ــاک ک ــک ت ــن وەک  کۆمه ڵێ ــەر چی ــس ڤێب ــدا ماک ــە کاتێک ــن. ل ــه وه  دەناسرێ به رهه مهێنان

ــاوازی  ــه ، جی ــتی بنچینه ی ــدا هاوهه ڵوێس ــه  چین ــه  ل ــەکات، وات ــه وێنائ ــان هه ی ــته ی بیرکردنه وه ی ــت و ئاڕاس و هه ڵوێس

ــه   ــده ران ک ــی ره نج ــه ڵ چین ــی، له گ ــکردنی خاوه ندارێت ــای دابه ش ــه ر بنه م ــدار له س ــی خاوه ن ــوان چین ــه  نێ ده کات ل

ــی  ــی  هه ل ــی، چینایه ت ــه  چینایه ت ــاوازه  ل ــن جی ــه ر چی ــه  لای ڤێب ــه وه ، بۆی ــه کان جیاده کرێن ــه  ئاســتی قۆســتنه وه ی هه ل ب

ــه  ــاری هاوبه ش ــت و ره فت ــای هه ڵوێس ــن بنه م ــه ڵام چی ــامانە، ب ــکردنی س ــه راگرتن و دابه ش ــتهێنان و ده ستبه س به ده س

)شــوانی ،٢٠١٢، ل٣٩(  . واتــە ڤێبــەر جگــە لــە هــۆکارە ئابوورییــەکان، ئایدیۆلۆژیــاش بــە هــۆکاری دابەشــبوونی کۆمەڵگــە 

دادەنێــت، چونکــە پیاوانــی ئاینــی و سیاســەتمەداران و زانایــان هیــچ ســەرمایەیەکیان بــە تێگەیشــتنە مارکســیەکە نییــە. 

واتــە خاوەنــی کەرەســتەى بەرهەمهێنــان نییــن، بەڵکــو پاشــخانە فیکریــی و مەعریفــی و ئایدیۆلۆژییەکــە رۆڵ و پێگــەی 

لەنێــو رووداو و گۆڕانکارییــەکان پێبەخشــیوون.

ــە  ــەوەش ئەکات ــەکان، ئ ــی چین ــەوە و ریزبەندیکردن ــوەری جیاکردن ــە پێ ــی تاکــەکان ئەکات ــۆ ســەرمایەی کولتووری بۆردی

ــان  ــەرستۆکرات ی ــێکى ئـ ــای کەس ــل و خولی ــارەزوو و مەی ــرەوە ئ ــەکان. لێ ــی تاک ــتى چینایەت ــینەوەى ئاس ــی ناس خاڵ

بۆرژوازێکــى بــاڵا لــە کەســێکى چینــی ناوەنــد یــان چینــی کرێــکار یــان خــوارەوەی کۆمەڵگــە جیــاوازە، واتــە ئــەم جــۆرە 

لــە ســەلیقە و بەکاربردنــی کاڵاکان ئەبێتــە ناســنامەی ئــەو مرۆڤانــە لەلایــەن دەوروبەرەکانیانــەوە )مقــدم فــر، ١٣٩٨، 

ص١٢٤(. 

واتــە پێــوەری ناســینەوەی چینــەکان زیاتــر لــە رەهەنــد و دیوێکــی هەیــە، کــە دەشــێت بونیــاد و پەیوەندییــە 

کۆمەڵایەتییــەکان یــان شــێوازی کار و بەرهەمهێنــان و ســەرمایەی ئابووریــی یاخــود باکگراونــدە ئایدیۆلۆژیــی و 

ــە  ــان ل ــاواز رۆڵی ــدازەی جی ــە ئاســت و ئەن ــەوە و ب ــە پێک ــوو ئەمان ــت، یاخــود هەم ــەی بێ ــنبیریی و مەعریفییەک رۆش

پێناســە و شــکڵبەندیی چینــەکان هەبێــت، کــە دواجــار ســیما و شــێوازی ژیــان و چێژوەرگرتــن بــەوەی هەیەتــی، دەبنــە 

وێنــای دەرەوە و رووکاری ناســەرەوەی چینــەکان.

دووەم - گرووپی کۆمەڵایەتیی )الفئة الاجتماعیة(:

گرووپــی کۆمەڵایەتیــی )پیشــە(یەکی تایبەت کۆیانئەکاتەوە و پێکەوەیان دەبەســتێتەوە، وەک: مامۆســتایان و ئاســنگەران، 

ــە  ــش، ١٩٦٨، ل١٦٢(. کەوات ــەکان )جورفت ــی خــاوەن موڵک ــا، وەک: گرووپ ــە بنەم ــڕی )داهــات( ئەبێت یاخــود جــۆر و ب

گرووپــی کۆمەڵایەتیــی بنەمایەکــی هاوبەشــی پیشــەیی یاخــود بــڕی داهــات ســنوربەندی ئــەکات و دەیکاتــە بەشــێک 

لــە چیــن، لەبەرئــەوە زیاتــر لــە گروپێــک لــە چوارچێــوەی یــەک چینــدا پۆلێندەکرێــن.

سێیەم - توێژی کۆمەڵایەتیی )الشریحة الاجتماعیة(:

 )شریحــة - توێــژ( دەســتەیەکى دیاریکــراون، هاوپیشــە و نزیــک لــە یەکــر لــە رووی داهــات و پێگــە و پایــەی 

کۆمەڵایەتییــەوەن )شــوانی، ٢٠١٢، ل٣٠(. واتــە کەســانێکن هەمــان پێگــە و ئاســتیان لــە پرۆســەى پلەبەندیــی چینایەتیــدا 

ــاران. ــەران و جوتی ــکاران، بەکارب ــژى: کرێ ــە، وەک توێ هەی

چوارەم - چینی ناوەند:

چەمکــی چینــی ناوەنــد لــە توێژینــەوە سیاســیی و ئابووریــی و کۆمەڵایەتیــی و هزرییەکانــدا زۆر بــاوە، بــەڵام تــا ئێســتا 

توێــژەران لەســەر پێناســەیەک یەکدەنــگ نیــن. ئــەم چینــە ســنورەکانی بــە تــەواوی روون نیــن و ســەرجەم گروپەکانــی 

بازرگانــە بچوکــەکان و خــاوەن موڵکــە بچوکــەکان و ئەفســەرانی پلــە نــزم و فەرمانبــەران و خوێنــدکاران و مامۆســتایان 

و رۆشــنبیران و خــاوەن پیشــە جیــاوازەکان لــە شــارەکاندا دەگرێتــەوە، هــەر بۆیــە بەشــێک لــە توێــژەران نــاوی دەنێــن 

کۆمەڵــەی چینــی ناوەند)حســن، ٢٠١٥، ل١٤٩(.

توێــژەران لــە گۆشــەنیگای زانســتەکانی خۆیانــەوە پێناســەی ئــەم چەمکــە دەکــەن، ئەمــەش بــۆ پێــوەرە کلاســیکییەکانی 

دیاریکردنــی چیــن دەگەڕێتــەوە، لــە خاوەنێتــی هۆکارەکانــی بەرهەمهێنــان و هۆشــیاریی چینایەتیــی و توانــای 

ــە  ــەم چین ــە ئ ــت، چونک ــێ نابێ ــدا جێبەج ــی ناوەن ــەر چین ــە بەس ــەڵام ئەمان ــیی، ب ــتنى سیاس ــتکردنی رێکخس درووس

ــزی کار،  ــتنى هێ ــان و فرۆش ــی بەرهەمێن ــی هۆکارەکان ــی خاوەنێت ــە نەبوون ــکارە ل ــی کرێ ــیفەتەکانی چین ــری س هەڵگ

لەهەمــان کاتــدا لــە رووی بەشــداریکردنی بــە پلــەی جیــاواز لــە بەڕێوەبردنــی ســەرمایە و کۆنرۆڵکردنــی کاردا هەڵگــری 

ســیفەتەکانی چینــی باڵایــە )رومــان، ٢٠٠١، ص١٣(.  بۆیــە بونیــادی چینــی ناوەنــد لــە رووی پێگــەوە بــۆ ســێ توێــژى 

ســەرەکی دابەشــکراوە، توێــژی ناوەنــدی بــاڵا و توێــژی ناوەنــدی ناوەڕاســت و توێــژی ناوەنــدی خــوارەوە. زۆربــەی ئــەم 

توێژانــە لەســەر کاری فەرمانبەریــی و رۆژانەیــی دەژیــن و زۆربــەى ئەندامەکانــی ئــەم چینــە لــە بوارەکانــی خۆیانــدا 

خوێنــدەوار و شــارەزان، لەبەرئــەوە ئەوترێــت لــە هــەر کوێیــەک چینــی ناوەنــد زیادبــکات، ئــەوا گەشــەکردن هەیــە، 

ــە بوارەکانــی زانســتى فــرە جــۆرن: ســەربازیی، تەکنەلۆژیــی، تەنــدروو چونکــە پســپۆڕێتی ئەندامەکانــی ئــەم چینــە ل

ســتیى،ئەندازیاریی،بازرگانیی، فەرهەنگــی، کارگێڕیــی. جگــە لــەوەش تاکەکانــی ئــەم چینــە تایبەتمەندیــی هۆشــیاریی و 

ــه ،٢٠٠٠، ص٨٨(.  ــزە )عبدلل ــان بەهێ هەســتیی رەخنەیی

 زانایانــی کۆمەڵناســی گروپەکانــی چینــی ناوەنــد لــە: خــاوەن کارگــە و بازرگانــە بچوکــەکان و خاوەنــکارە ســەربەخۆکان 

و پیشــەگەرەکان)جورفتش، ١٩٦٨،ل٢٢٢( و دەســتەبژێری رۆشــنبیر و پزیشــکان و ئەندازیاران و پارێزەران و مامۆســتایان 

ــی  ــاوەن داهات ــی و خ ــی تەکنیک ــە کرێکاران ــێک ل ــەران و بەش ــەت و ئەفس ــی دەوڵ ــەورە فەرمانبەران ــەران و گ و نوس

ســنوردار دەبینــن )محمــود،٢٠٢٠(. ئــەم گروپانــە لــە هەمانکاتــدا هەندێکییــان خاوەنــی هۆکارەکانــی بەرهەمهێنانــن و 

هەندێکیشــیان بــە کــرێ و موچــە کاردەکــەن )جورفتــش، ١٩٦٨،ل٢٢٢(.

 )ســی رایــت میلــز( بــە )یەخــە ســپییەکان( ناوینــاون، کــە بــە قازانجــی پێگــەى خۆیــان ســود لــە پێگــە دژبەیەکەکانــی 

نێــوان چینەکانــی تــر وەردەگــرن و کار لــە شــێوازەکانی بەرهەمهێنــان دەکــەن، بــەڵام کۆنرۆڵــی تەواوەتیــان لــە دەســتدا 

ــەت و  ــی تایب ــەردوو کەرت ــە ه ــپۆڕین ل ــارەزاییی و پس ــەوەى خاوەنش ــی ئ ــە ئەنجام ــوادی، ١٣٩٩، ص١٤١(. ل ــە )ج نیی

حکومیــدا کاری شایســتە دەکــەن و ئــارەق ناکەنــەوە و یەخەکانیــان چڵکــن نابێــت، بەڵکــو هــەر بــە ســپێتی دەمێنێتــەوە. 

میلــز بــەو ئەنجامــە گەیشــتووە کــە بەدرێژایــی ســەدەی رابــردوو ســامانی چینــی ناوەنــد رووی لــە کەمــی بــووە، لــە 

جەنگــی جیهانیــی دووەم بــە دواوە ئــەم چینــە بێــکار بــوون، بــەڵام رووکاری دەرەکییــان بەتایبەتیی جلپۆشــین و شــێوازی 

ژیــان و ئاســتى خوێنــدن و وابەســتەیی نەتەوەییــان پێگــە کۆمەڵایەتییەکەیانــی هێشــتۆتەوە )موحســنی، ب،س، ل٢٤٠(. 

ــدن و  ــتى خوێن ــک ئاس ــات و هەندێ ــوەری داه ــک پێ ــۆرن، هەندێ ــد جۆراوج ــی ناوەن ــی چین ــی دیاریکردن پێوەرەکان

بڕوانامــە یــان پیشــە یــان بــە تێکەڵــی دەکەنــە پێوەر)رومــان، ٢٠٠١، ص١٣(. واتــە تاکەکانــی چینــی ناوەنــد لــە جۆرێکــی 

ــدی  ــی پلەبەن ــتیی هەرەم ــە ناوەڕاس ــەوە ل ــی و داهات ــە رووی ئابووری ــدن، ل ــات بەهرەمەن ــەروەردە و داه ــی پ باش

تاکەکانــی کۆمەڵگــەدان، خاوەنــی گوزەرانێکــى باشــن دەتوانــن بــەو بــڕە داهاتــەی هەیانــە پێداویســتییەکانی خۆیــان 

ــتبهێنن. بەدەس

باسی یەکەم - سەرەتاکانی درووستبوون و مەیینی چینی ناوەند )باسی یەکەم - سەرەتاکانی درووستبوون و مەیینی چینی ناوەند )١٨٥٠١٨٥٠--١٩٣٠١٩٣٠(:(:
ــە کوردســتان سرووشــتى نەبــووە، خەســڵەت و تایبەتمەندییەکانــی دەرەبەگایەتــی وەکــو  پەرەســەندنی کۆمەڵایەتیــی ل

پێویســت لەکاتــی خۆیــدا نەخەمڵیــن وکۆتاییــان نەهاتــووە. لــە کوردســتاندا داگیرکاریــی لــە گەشــەکردنی ســەرمایەداریی 

ــە  ــەیانکرد، کۆمەڵ ــازاڕ گەش ــی ب ــی و پەیدابوون ــا ١٩٣٠بازرگانی ــاڵانی ١٨٥٠ ت ــووە. س ــی رێگرب ــی و فەرهەنگی وبازرگانی

ــع، ٢٠٠٥،  ــوون )قانی ــی کــورد دەرکەوت ــن ســیمای نەتەوەی ــن، چەندی ــی و رۆشــنبیرییەکان پێکهات و رێکخــراوە نەتەوەی

ل٤٢(، لەگــەڵ تێکەڵبوونــی گەلانــی ژێــر دەســەڵاتی دەوڵەتــی عوســمانی بــە وڵاتانــی ســەرمایەداریی و هاتنــی ســەرمایە 

ــداران،  ــازرگان، دوکان ــی: »ووردە ب ــی توێژەکان ــەی پێکهاتن ــۆ رۆژهــەڵات، زەمین ــە ب ــەو وڵاتان ــووری ئ و هەژمــون و کولت

پیشــەگەران، خوێنــدەواری شــاریی، فەرمانبەرانــی دەوڵــەت، مامۆســتا و نوســەر، پلــەدار و ئەفســەرانی ســوپا، مامۆســتای 

ئاینــی، پشــکداری کۆمپانیــاکان، خــاوەن چاپەمەنــی و دەزگاکانــی باوکردنــەوە ... تــاد« بــوون )شــوانی، ٢٠١١، ل٣٥-٣٦(. 

واتــە ســەرەتاکانی چینــی ناوەنــدی کۆنیــان پێکهێنــاوە. 

لــە نیــوەی یەکەمــی ســەدەی نــۆزدە گۆڕانکارییــە ئابوورییــەکان بــە ئاشــکرا دەرکەوتــن، سیســتمی دەرەبەگــی روو لــە 

هەڵوەشــان بــوو، پەرەســەندنی ســەرمایەی بازرگانیــی، بازرگانیــی چالاکــر و فروانرکــرد و چینــی بــازرگان و کاســبکاری 

دەوڵەمەنــد دەرکەوتــن، هــەر چەنــدە ژمارەیــان کەمبــوو بــەڵام پێکهێنــەرە ســەرەتاییەکانی چینــی ناوەند بوون )ســەعید، 

٢٠٠٦، ل١٤٩( )جــلال الطالبانــی، ١٩٦٩، ص٧٣(.

لــە نیــوەی دووەمــی ســەدەی نۆزدە،بازرگانیــی هــەر ســێ ویلایەتــی )موســڵ، بەغــدا، بــەسرە( فراوانبوونێکــى بەرچــاوی 

ــە پێــی یاســای ویلایاتــی عوســمانی پێکــەوە  ــە ســاڵی ١٨٧٠ هــەر ســێ ویلایەتەکــە ب ــە تایبــەت ل ــی، ب ــە خۆیەوەبین ب

ــە رێژەیەکــی بەرچــاو زیادیکــرد،  ــی ب ــەو ســاڵاندا چالاکــی بازرگانی ــرەوە شــارەکانی ویلایەتــی موســڵ ل بەســرانەوە، لێ

ــوو )ئاکــۆ شــوانی،  ــەی دووەمــی هەب ــی کــورد پل ــوون، بازرگان ــەکان جولەکــە و ئەرمــەن ب ــژەى زۆری بازرگان ــەڵام رێ ب

ل٤٤-٤٥(  ،٢٠٠٢

ئــەم چینــە لەشــارەکاندا بــوون، جۆرێــک لــە ململانێــی چینایەتیــان لەگــەڵ چینــی بــاڵای میــرەکان و شــێخەکان هەبــووە، 

لەســەردەمی بابانەکانــدا لــە ســلێمانی بــۆرژوازەکان لــە دەرەوەی چینەکــەی خۆیــان چاوەڕێــی یارمەتیدەرێــک بــوون بــۆ 

ئــەوەی لــە ســتەمی چینــی دەســەڵاتدار رزگاریــان بــکات، کاتێــک مەولانــا خالیدی نەقشــبەندیی لــە ســلێمانی دەرکەوت، 

ــەلا  ــان و شــێخ و م ــی باب ــە میرەکان ــی دا درووســتبوو، ک ــە بەرگێکــى ئاینی ــی ل ــی و چینایەتی ــى کۆمەڵایەتی ململانێیەک

لایەنگرەکانیــان بەرەیەکیــان پێکهێنــا، مەولانــا خالیــد و شــوێنکەوتوانی و زۆربــەی بــۆرژوا و بــازرگان و کاســبکاری شــار 

نوێنــەری بەرەکــەی تــر بــوون، بــۆ هەلێــک گــەڕاون هەتــا لــە میرانــی بابــان بــدەن، بــۆ ئــەم مەبەســتەش هاریکارییــان 

لەگــەڵ هێــزی دەرەکیــی کــردووە، لەبەرئــەوە )ســالم(ی شــاعیر کــە نزیــک بــووە لــە بابانەکانــەوە، لــە شــیعرێکدا چینــی 

کاســبکار و و بــازرگان و خاوەنکارەکانــی نــاو بــازاڕ بــە شــەڕانگێز ناودەبــات و بەهــاوکاری تــورک بــۆ رووخانــی بابانــەکان 

پەســنئەکات )جەعفــەر، ٢٠٠٦، ل٩٣(، دەڵێــت:

لە ئـەصلا بانی ئەم کارە کاسبهای شەهریبونلە ئـەصلا بانی ئەم کارە کاسبهای شەهریبون

لە ئەمری فیتنە ئەنگێزە سەرانسەر میثلی مەرداننلە ئەمری فیتنە ئەنگێزە سەرانسەر میثلی مەردانن

لە ئەوضاعی سلێمانی ئەوانە شاد و ئاسودەنلە ئەوضاعی سلێمانی ئەوانە شاد و ئاسودەن

لە فەرعا نوطفەی حەیزن لە ئەصلا جنسی شەیتاننلە فەرعا نوطفەی حەیزن لە ئەصلا جنسی شەیتانن

گەهی هەمدەردی ئەکرادن، گەهی هەمعەیشی ئەتراکن )ساحێبقران، گەهی هەمدەردی ئەکرادن، گەهی هەمعەیشی ئەتراکن )ساحێبقران، ١٩٧٣١٩٧٣، ل، ل٣٣٣٣((

 پــاش هەرەســی دەســەڵاتی بابانیــش، بــۆرژوازی کــورد خاوەنــی ئەزمونێکــى دەوڵەمەند و رێکخســن و هێــزی رێکخراوی 

خــۆی نەبــوو، تــا هەلــی لەناوچوونــی بابانــەکان بقۆزێتــەوە، بەڵکــو شــێخەکان وەک گروپێکــى ئاینــی و کۆمەڵایەتیــی 

کەلێنەکەیــان پڕکــردەوە )جەعفــەر، ٢٠٠٦، ل٨٢(. 

لەلایەکــی تــرەوە خزانــی دەســەڵاتی ئەوروپایــی بــۆ ناوچەکانــی دەوڵەتــی عوســمانیی، رێگــەی بــۆ بونیادنانــی 

ــۆزدە  ــی ســەدەی ن ــە کۆتایی ــرد، ل ــان ئەک ــەدا بازرگانیی ــەم بازاڕان ــەکان ل ــە بیانیی ــازاڕ خۆشــکرد، رێژەیەکــی بەرچــاو ل ب

ــرت،  ــتانیریان وەرگ ــیمایەکی شارس ــارەکان س ــەند و ش ــازاڕ پەرەیانس ــی ب ــت، پەیوەندییەکان ــەدەی بیس ــەرەتای س و س

ــەرمایە و  ــی، س ــداری زەوی ــود و موڵک ــی و دراو و س ــی بازرگانی ــە پەرەگرتن ــوو، چونک ــر ب ــش خێرات ــاوازی چینایەتی جی

ــە ووردە  ــازە ل ــە شــارەکان درووســتکرد )ســەعید، ٢٠٠٦، ل١٥١(، بــەو هۆیەشــەوە چینێکــى ت ــان ل بزاوتــی کۆمەڵایەتیی

بــازرگان و بــۆرژوازی تازەپێگەیشــتوی کــورد ســەریهەڵدا، کــە لەنێــوان بازاڕەکانــی کوردســتان و شــارەکانی تــری عێــراق و 

بــازاڕە جیهانیییەکانــدا نێوەندگیربــوون ) الطالبانــب، ٢٠٠٩، ص٥٧(، هەروەهــا لــە ئەنجامــی ئــەو جیاوازییــە چینایەتیــەدا 

ــملۆ، ٢٠١٢، ل١٣٦-١٣٧(. ــن )قاس ــکار دەرکەوت ــازرگان و خاوەن ــاران وەک ب ــە جوتی ــێک ل بەش

ئــەم چینــە هــەر لــە کایــە ئابوورییەکانــدا چالاکنەبــوون، بەڵکو لــە کایە سیاســییەکەش جموجوڵیــان هەبووە، دەســتەیەک 

بــازرگان و فەرمانبــەر و رووناکبیــر لەســەرەتادا وەک ئۆپۆزســیۆن کاریــان کــردووە، لــە ســاڵی ١٩٠٨ بــۆ یەکەمجــار لــە 

شــاری ســلێمانی لقێکــى کۆمەڵــەی ئیتحــاد و تەرەقیــان کردووەتــەوە )جەعفــەر، ٢٠٠٦، ل٩٣(. 

بــازرگان و کاســب و خــاوەن کۆگاکانــی نــاو بــازاڕی شــارەکان لــە ســاڵی ١٩٠٢، بــۆ مــاوەی یــەک مانــگ مانیــان گرتــووە، 

ــەی ســوڵتانی عوســمانی  ــە واژۆکــراوی، رەوان ــان ب ــاری ســلێمانی ســێ بروســکەی ناڕەزایی ــی دی ــازرگان و خەڵکان ١٠٦ ب

ــردووە  ــمانی ک ــی عوس ــتە خراپەکان ــتی کاربەدەس ــە دەس ــان ل ــی و رزگاربوونی ــی و دادپەروەری ــردووە و داوای ئازادی ک

)بابــی لالــۆ، ٢٠٠٤، ل١٣-١٤(. ئەمــەش بــۆ ئــەو زەمەنــە جێگــەی تێڕامانــە، ئەوترێــت لــە دوای راپەڕینــی ســاڵی ١٨٨١، 

ــەم  ــە یەک ــە ب ــوون، ک ــی ١٩٣٠ ب ــی ئەیلول ــی شەش ــش راپەڕین ــە پێ ــووە، ک ــبکاران ب ــازرگان و کاس ــی ب دووەم مانگرتن

ــدی شــار ناوزەدکــراوە )جەعفــەر، ٢٠٠٦، ل٦٧(.  ــی ناوەن ــەوەی سیاســیی چین جووڵان

ــی یەکەمــی ســەدەی بیســت  ــا چارەک ــی، ت ــی کۆمەڵایەتی ــان و بچوکــی شــارەکان و کەمــی بزاوت ــەر کەمــی ژمارەی لەب

جووڵــە و چالاکییەکانــی ئــەم چینــە لــە شــارەکانی ســلێمانی و هەولێــر و کەرکــووک ســنورداربوو )ئەسەســەرد، ٢٠١١، 

ــزی  ــی، هێ ــی ئاین ــازرگان و پیشــەگەر لەگــەڵ پیاوان ــوان ب ــی هاوبەشــی نێ ــی یەکدەنگــی و بەرژەوەندی ل١٠٩(، نەبوون

ئابووریــی  بــازاڕ و رۆحانییەتــی ئایــن وەک دوو کایــەی جیــا لەیەکــری مابوونــەوە و تێکــەڵ نەبووبــوون، بەشــێک لــە 

ــەوە ســەرکردایەتی  ــە باڵاک ــەن چین ــە لەلای ــە، ک ــە دەســەڵاتدارەکانی ناوچەک ــایەی تەریقەت ــر س ــە ژێ ــی ل ــی ئاین پیاوان

دەکــرا، خۆیــان مەڵاســدابوو. ئــەم دۆخــەش تــەواو پێچەوانــەی دۆخــی کۆمەڵایەتیــی گەلانــی هاوســێی کوردســتان بــوو، 

لــەو قۆناغــەدا لــە ئێرانــی ســەردەمی قاجاریــدا بازرگانانــی شــارەکان و وردە موڵدارەکانــی زەویــی و خــاوەن کۆگاکانــی 

ــەرچاوەی  ــد س ــی ناوەن ــوو، چین ــان پێکهێناب ــی ناوەندی ــی چین ــن پایەکان ــە گرنگری ــەگەرەکان، ک ــوێنی پیش ــازاڕ و ش ب

ــژى  ــی و گوتاربێ ــی ئاین ــە پیاوان ــد ب ــی ناوەن ــە چین ــەر بۆی ــاوە. ه ــیعەیان پێکهێن ــی ش ــی دەزگای ئاینی ــەرەکی دارای س

مزگەوتــەکان و فەقــێ و قوتابــی پەیمانــگا ئاینییــەکان و گــەورە و بچوکــی رۆحانییەکانــەوە پەیوەســتبوو، کــە لــە رووی 

ــتەوخۆ  ــەک( راس ــج ی ــە زەکات )پێن ــەت ک ــە تایب ــەوە، ب ــەوت جیابکرێت ــە مزگ ــازاڕ ل ــەختبوو ب ــەوە زۆر س کۆمەڵایەتیی

دەڕۆشــت بــۆ پیاوانــی ئاینــی، بۆیــە هێــزە کۆمەڵایەتییــەکان لــە دەســەڵاتی ناسرەدیــن شــا )١٨٤٨-١٨٩٦( و موزەفەرەدین 

ــۆ هاوپەیمانــی  ــە دژایەتــی دەوڵەتــی قاجــاری، دوژمنایەتــی قاجارییــەکان رێگــەی ب ــا شۆڕشــی دەســتوری کەوتن شــا ت

ــەش  ــتى، ٢٠١٠، ل٧-١٠(. ئەم ــکردبوو )سەردەش ــی خۆش ــی ئاین ــد و پیاوان ــی ناوەن ــی چین ــوان توێژەکان ــراتیجی نێ س

دەرفەتــی گەشــەکردنێکى بــێ وێنــەى کۆمەڵایەتیــی بــە چینــی ناوەنــد دابــوو، توانیــان یەکێــک لــە گەورەتریــن شــۆڕش 

)مشرووتیــەت( دژ بــە چینــی بــاڵای خانەدانــە قاجــارەکان بەرپابکــەن. بــەڵام »چینــی ناوەنــدی کــورد لەســەرەتاوە بــەر 

چەندیــن هــۆکاری ناوخۆیــی و دەرەکــی کــەوت، کــە جووڵــە و هەنگاوەکانــی پێکهێنــان و گەشــەکردنی بــۆ چینێکــى بــاو 

ــی، ٢٠١٦، ل١٤٤(«.  ــتاند )قەرەداغ وەس

 گەورەبوونــی شــارەکان هۆکارێکــی گەشــەکردن و دەرکەوتنــی چینــی ناوەنــد بــوو، لــە نێــو ئــەو شــارانەدا دەروەســتی 

خێڵەکــی کــۆن و هێــزی دەرەبەگــەکان لاوازبــوون، ئــەو خەڵکانــە هێزێکــی کۆمەڵایەتیــی بــوون، ســەرهەڵدانی خوێندنــی 

نــوێ و سیســتمی شــار لــە ژیانــی لادێــی دوورخســتنەوە، شــارەکان لــە ســەدەی نــۆزدە تەنیــا شــوێنى بازرگانیــی بچــوک 

و ئاڵوگــۆڕی کاڵابــوون، بــەڵام لــە ســەدەی بیســتدا سەرنجڕاکێشــر و شــوێنێکى باشــری ژیــان بــوون. مرۆڤــەکان لــە شــاردا 

هەســتیی خێڵەکیبوونــی بەهێــز نەبــووە، لەبەرئــەوە بــۆ شوناســێکی نــوێ گــەڕاوە )عەلــی، ٢٠١٩، ل١١٠-١١١(.

ــارەی  ــۆن ژم ــە، مێجەرس ــراو نیی ــى ورد و باوەڕپێک ــدە ئامارێک ــارەکان هەرچەن ــتوانی ش ــارەی دانیش ــە ژم ــەبارەت ب س

دانیشــتوانی ســلێمانی لەســاڵی ١٨٣٠ بــە ١٠ هــەزار دەخەمڵێنێــت، بــەڵام لــە هەمــان راپۆرتــدا ژمارەکــە لــە ســاڵی ١٩١٤ 

بــە ٢٠ هــەزار کــەس مەزەنــدە ئــەکات )ئاکــۆ شــوانی، ٢٠٠٢، ل٣٩-٤٠(. راپۆڕتێکــی ســاڵی ١٩١٣ بــە ٢٠ هــەزار کــەس 

)ئەمیــن، ٢٠١٨، ل١٤٤( و ســەرچاوەیەکی تــر لــە ســاڵی ١٩١٤ بــە نزیکــەی ٤٠ هــەزار کــەس دیاریکــردووە، کــە زیاتــر لــە 

١١٠٠ کەســیان دوکانــدار و بــازرگان بــوون )جەعفــەر، ٢٠٠٦، ل١٠١(.

ژمــارەی دانیشــتوانی هەولێریــش لــە ســاڵی ١٩١٦نزیکــەی ١٠ هــەزار کــەس بــووە، بازرگانــە بچوکــەکان و دوکانــدار و 

فەرمانبەرانــی میــری و پیاوانــی ئاینــی و کەمینەیەکــی رۆشــنبیری گرتووەتــەوە )قــادر، ٢٠٠٩، ل١٤٤٨(.

هەروەهــا ژمــارەی دانیشــتوانی کەرکوکیــش لــەو ســاڵانەدا بــە زیاتــر لــە ٣٠ هــەزار کــەس مەزەندەکــراوە، کــە نزیکــەی 

١٣٠٠ کــۆگا و دوکان و شــوێنى بازرگانیــی تێدابــووە و شــارەکە ســەرەڕێگەی کاروانســەراکانی نێــوان رۆژهــەڵات و 

ــری، ٢٠٠٩، ص٣٣(.  ــووە )مزی رۆژئاواب

سیاســەتی نیشــتەجێکردنی حکومەتەکانــی ناوچەکــە و پەرەســەندنی کۆمەڵایەتیــی دانیشــتوانی شــارەکانی کوردســتان 

لــە دوو دەیــەی ســەرەتای ســەدەی بیســتدا زۆرتربــووە، بــە شــێوەیەک لەســاڵی ١٩٢٥ کۆمســیۆنی کۆمەڵــەی نەتــەوەکان 

لــە ویلایەتــی موســڵ لــە راپۆرتێکــدا نوســیوویەتی: لــە ئێســتادا نزیکــەی تــەواوی کــوردەکان نیشــتەجێبوون و بەشــێکى 

کــەم نەبێــت لــە ســەر ســنورەکانی ئێــران و عێــراق کۆچــەری نەمــاوە )قاســملۆ، ٢٠١٢، ل١٠(.

بەشــێک لــە دانیشــتوانی گوندەکانیــش لــە وردە موڵکــدارەکان و وەرزێــرە نێوەنجییــەکان هەرچەنــدە ژمارەیــان کەمبووە، 

ــە  ــوون و ل ــر دەســتى ئاغــادا نەب ــە ژێ ــەک ل ــا رادەی ــوون و ت ــان ب ــی و زاری خۆی ــی زەوی ــدا خاوەن ــە گوندەکان ــەڵام ل ب

رووی پلــەی کۆمەڵایەتییــەوە لــە نێــوان چینــی بــاڵای ئاغــا و ئەرســتۆکراتەکان و چینــی گشــتى هــەژار و رەشــۆکی بــوون 

)کاکەئەمیــن، ٢٠١١، ل٧٤-٧٥(، کــە لــە ٦% زەویــی و کێڵگەکانیــان بــە دەســتبووە، ســەپانیی بــە جوتیارانیــان داوە یــان 

خۆیــان بــە کرێکاریــی کشــتوکاڵیی بەرهەمیانهێنــاوە )قاســملۆ، ٢٠١٢، ل١٩٩(. 

هەروەهــا توێژێکــى تــر کــە بــە )ســەرکار( ناونــراون لە گونــدەکان، لەلایــەن خــاوەن موڵکــە گەورەکانەوە بۆ سەرپەرشــتى 

ــە  ــووە. ئەمان ــکار و جوتیارەکــەی وەرگرت ــەردا بەشــێکی دەغــڵ و دانــی خاوەن ــە بەرانب ــان رائەســپێردران، ل زەویییەکانی

زۆرجــار خەڵکــی شــاربوون و بــۆ راپەڕاندنــی ئەرکەکانیــان چوونەتــە گونــد، یاخــود هــەر لــە گوندەکــە نیشــتەجێبوون و 

لــە رووی پێگــەی کۆمەڵایەتیــی و ئاســتى داهاتــەوە لــە ریزەکانــی چینــی ناوەندبــوون )بارزانــی، ١٩٨٠، ص٩٤(. 

پەیدابوونــی کاری دەســتەکۆیی و کۆمەڵــە و گرووپــی رێکخــراو لەســەر بنەمــای بەرنامــە و پێــڕەوی ناوخــۆ بــۆ هێنانــەدی 

ئامانجــی نەتەوەیــی، تەنیــا لــە شــار و پێگەیشــتنى عەقڵــی شــاریدا بەرجەســتە ئەبێــت، بــەڵام لەنــاو کــورد ئــەم عەقڵــە 

ــووە  ــاون، گەڵاڵەب ــتان ژی ــە دەرەوەی کوردس ــە ل ــەی ک ــەو پەناهەندان ــتان، لای ئ ــە دەرەوەی کوردس ــار ل ــۆ یەکەمج ب

)شــوانی، ٢٠١١، ل٤١(، ئــەوەش بــە کاریگەریــی رووداو و شۆڕشــی گەلانــی ناوچەکــە، وەک: شۆڕشــی بــۆرژوازی روســی 

لــە )١٩٠٥-١٩٠٧( و شۆڕشــی دەســتوریخوازانی ئێرانــی لــە )١٩٠٥- ١٩١١( و کودەتــای تورکــە لاوەکان لــە )١٩٠٨ -١٩٠٩( 

)ســەعید، ٢٠٠٦، ل١٥٧(.

ــدی  ــووە، ناوەن ــەوەى رۆشــنبیرانی کــورد ب ــان شــوێنى کۆبوون ــۆزدەوە پایتەختــی وڵات ــوەی دووەمــی ســەدەی ن ــە نی  ل

ــتان  ــەوی کوردس ــی ق ــەی عەزم ــوانی، ٢٠١١، ل٤١(، کۆمەڵ ــوو )ش ــی ب ــی رێکخراوەی ــی و کار و چالاک ــزری نەتەوەی ه

ــاون و  ــەی تەع ــاڵی ١٩٠٨ کۆمەڵ ــە س ــلوپی، ١٩٨٧، ص٢٢(، ل ــدرا )س ــرە پێکهێن ــە قاهی ــاڵی ١٩٠٠ ل ــە س ــار ل ــۆ یەکەمج ب

ــنبیرانی شــاری  ــردەوە )الدوســکی، ٢٠٠٨، ص٢٢(، رۆش ــەی ک ــرد و قوتابخان ــەی دەرک ــە رۆژنام ــدرا، ک ــورد پێکهێن ــی ک تەرەق

ــد،  ــورد )احم ــی ک ــەی هێڤ ــر کۆمەڵ ــوون، دوات ــە ب ــی کۆمەڵ ــی چالاک ــاو...تاد( ئەندام ــەریف پاش ــرد و ش ــلێمانی )پیرەمێ س

١٩٨٤، ص١٠٠(و )کۆمەڵــەی معاریــف و نەشریاتــی کــورد و تەشــکیلاتی ئیجتماعــی کــورد( دامــەزرا )شــوانی، ٢٠١١، ل٤٢(، 

ــی  ــان بینی ــی ئەورووپای ــە وڵاتان ــوون ک ــە و رێکخــراوە سیاســییانە لەوانەب ــەم کۆمەڵ ــی ئ ــەران و ئەندامان ــەى دامەزرێن زۆرب

ــی  ــۆ یەکەمجــار داوای دامەزراندن ــە ب ــوو، بۆی ــەوێ هەب ــی ئ ــا و رژێمەکان ــە گەشــەکردنەکانی ئەورووپ ــوو وشــارەزاییان ل ب

سیســتمێکیان ئەکــرد کــە بــۆرژوا و چینــی ناوەنــد لەســەر مۆدێلــی نوێــی سیاســەت تێیــدا بڕیاردەربــن )جەلیــل، ١٩٩٣، ل٦٤(. 

دوای جەنگــی یەکەمــی جیهانیــی و لکاندنــی باشــووری کوردســتان بــە عێراقــەوە، بزووتنەوەیەکــی رۆشــنبیریی و 

نەتەوەیــی هاتــە ئــاراوە، کــە رۆژنامــە و باوکــراوەی بــە زمانــی کوردیــی دەرکــرد، بــە دەرکردنــی یاســا و هێنانــی ئامێــر 

و کەرەســتە و پێشکەشــکردنی ئاســانکاریی، جووڵەیەکــی ئابووریــی و بازرگانیــی و پیشەســازیی دەســتیپێکرد )شــوانی، 

ــۆ، ٢٠٢١، ل٦٣(. ــوو )بەتات ــوێ گەورەترب ــدی ن ــى مامناوەن ــوون و چین ــراق گەورەب ٢٠١٢، ل٣٧٩(، شــارەکانی عێ

ــتەبژێری  ــەوەی دەس ــاند گەڕان ــتان رەخس ــووری کوردس ــە باش ــدی ل ــی ناوەن ــی چین ــی دەرکەوتن ــر هەل ــەوەی زیات ئ

رۆشــنبیر و فەرمانبەرانــی بــاڵای دامــودەزگای شارســتانی و ســەربازیی عوســمانی بــوو بــۆ شــارەکانی کوردســتان، کــە بــە 

مونــەوەران دەنــاسران و جیــاواز لــە خەڵکــی ئاســایی هەڵگــری بیروبــاوەڕی نوێبــوون )ســەیدقادر، ٢٠٢٠، ل٢٤٣(. »دوو 

ناوەنــدی گــەورەی رۆشــنبیریی لــە ســلێمانی و بەغــداد درووســتبوو« )بلــۆ، ٢٠٠٤، ل٣١(، توانیــان چەندیــن رێکخــراو و 

پارتیــی رۆشــنبیریی و سیاســیی دامەزرێنــن، لەوانــە: پیرەمێــرد و عەبدولواحیــد نــوری، محەمــەد ئەمیــن زەکــی بــەگ ، 

مەعــروف جیــاوک ، فایــەق هۆشــیار ، ئەحمــەد موختــار جــاف ، جەمیــل ســائیب، مســتەفا ســائیب، تۆفیــق وەهبــی ، 

رەفیــق حیلمــی ، حوزنــی موکریانــی ، مســتەفا یاموڵکــی و ...تــاد )بابــان وئەوانــی تــر، ٢٠٠٠، ل٢٤٠(، لــە ســاڵانی ١٩٢٠ 

لەنــاو شــاری ســلێمانی ژمارەیەکــی بەرچــاو ئەفســەر و فەرمانبــەر و رووناکبیــری لێبــووە )جەعفــەر، ٢٠٠٦، ل١١٩(. کە لە 

هــەوڵ و خەباتــی سیاســیی و شارســتانیدا کاراکتەرێکــى ئەکتیــڤ و بزێوبــوون، بــە نووســینی بابــەت و هۆشــیارکردنەوەی 

تاکــی کوردیــی و وەرگێڕانــی بەرهەمــە جیهانیییــەکان بــۆ ســەر زمانــی کوردیــی هەوڵیانــداوە )ســەعید، ٢٠٠٦، ل١٦١(، 

بزووتنەوەیەکــی چالاکــی رۆژنامەگەریــان بــە چاپکردنــی رۆژنامەکانــی پێشــکەوتن )١٩١٩-١٩٢٠( و بانگــی کوردســتان و 

رۆژی کوردســتان و بانگــی حــەق و ئومێــدی ئیســتقلال و ژیــن و ژیــان و ژیانــەوە و زانســتی ســلێمانی ســەرپێ خســتووە 

)بلــۆ، ٢٠٠٤، ٣١(.

هەرچەنــدە لەســەرەتادا زۆربــەی دەســتە و گــروپ و توێــژەکان لــە ئەفســەران و مونــەوەران لــە دەوری شــێخ مەحمــود 

بــۆ درووســتکردنی حکومەتێکــى ســەربەخۆی نیشــتمانیی گردبوونــەوە، بــەڵام هــەر وەکــو رەفیــق حیلمــی ووتویەتــی: 

»دەســتوپێوەندە عەشــایەر و نەخوێنــدەوار و چاوبرســییەکەی دەوروبــەری شــێخ مەحمــود لەگــەڵ بیــری مونــەوەران و 

ئەفســەرانی کــوردا نەئەگونجــا و هەروەهــا بــە فــات و فیتــی ئەوانــە گرێیەکــی نەفســی لای شــێخ مەحمــود بەرامبــەر 

بــەو مونەوەرانــە درووســتبووبوو کــە دیوارێکــى لــە خەنجــەر و دەمانچــە لەنێــوان هــەردوولا درووســتکرد بوو«)حیلمــی، 

٢٠٢٠، ل٨١(، تــا بەرەبــەرە زۆربــەی ئــەو دەســتەبژێرە رۆشــنبیرە کــە خاوەنــی وزە و توانایەکــی تەکنۆکراتــی نەتەوەیــی 

بــوون لــە شــێخ مەحمــود دوورکەوتنــەوە.

لــە ســاڵی ١٩٢٢ بــۆ یەکەمجــار موســتەفا یاموڵکــی )جەمعیەتــی کوردســتان(ی دامەزرانــد، زۆربــەى دەســتەی 

دامەزرێنەرانــی کۆمەڵەکــە پاشــگری ئەفەندیــی بــە ناوەکانیانــەوە هەیــە، وەک ئاماژەیــەک بــۆ توێــژى مونەوەرانــی ســەر 

بــە چینــی ناوەنــدی کــۆن )بابــان و ئەوانــی تــر، ٢٠٠٠، ل٢٤٢-٢٤٣(، هەرچەنــدە بەوردیــی ژمــارەی ئــەم توێــژە  لــە هیــچ 

ســەرچاوەیەکدا ئامــاژەی بــۆ نەکــراوە، بــەڵام ژمارەیــان ئەگەریــش کەمبووبێــت، ئــەوا کاریگەرییــان زۆر زیاتربــووە لــە 

ژمارەکەیــان چونکــە توێژێکــی  خوێنــدەواری خــاوەن بیرۆکــە و هــزری نــوێ بــوون و لــە ناوەنــدی کۆمەڵــگای کوردییــدا 

گوێیــان لێگیــراوە و دەوڵەتیــش هەوڵــی داوە ســود لــەم کەســانە وەربگرێــت بــۆ  کارگێــڕی دامودەزگاکانــی. 

ــان  ــە ژمارەی ــوون ک ــی عوســمانی ب ــی زەمان ــۆن و نوێ ــدا ئەفســەرانی ک ــە قوتابخانەکان ــاری مامۆســتایان ل بەشــێکى دی

مەزەنــدە دەکرێــت بــە دەیــان مامۆســتا )حیلمــی، ٢٠٢٠، ل٤٣٥(، زۆربــەى رۆشــنبیران و مونــەوەران و خەڵکانــی 

بــۆرژوای کــورد ســەر بــە چینــی ناوەنــدی تــازە دەرکەوتــوو بــوون، لەبەرئــەوە قورســایی کاریــان لەســەر باوکردنــەوەی 

ــە  ــڵیان ب ــی موس ــەوەی ویلایەت ــش دوای ئ ــوو، بەریتانییەکانی ــنبیریی ب ــاری رۆش ــە کاروب ــدان ب ــدەواری و بایەخ خوێن

عێراقــەوە لکانــد، ئامۆژگاریــی کوردیــان کــرد هاوڵاتییەکــی باشــی عێــراق بــن و لــە دامودەزگاکانــی حکومەتــی بەغــدا 

ــن، ٢٠٠٢، ل٢٣٥-٢٣٦(. ــەوە )ئەمی ــان بکەن ــی خۆی ــن و جێ بخوێن

»ماکداوڵ«یــش پێیوایــە ســەپاندنی حوکمــی راســتەوخۆی عەرەبــەکان بەســەر کــوردا، لەکاتێکدابــووە چینێکــى نــوێ لــە 

نــاو کــورد پەیداببــوو، کــە نــا خێڵەکیــی و پیشــەیی ناوشــارەکان بــوون، ئــەم چینــە ئامادەبــوو وەک هاوڵاتــی کوردســتان 

نــەوەک خێــڵ کاربکــەن، بــەڵام ئــەو کاتــە ئیــدی بەریتانیــا بڕیاریدابــوو بــە بەشــێک لــە عێــراق دایانبنێــت )ماکــداوڵ، 

٢٠١٩، ل٢٤٣(، لێرەشــەوە دەســتەبژێری سیاســیی و رۆشــنبیری کــورد هەوڵیانــدا لــە چێــوەی راســپاردەکانی کۆمەڵــەی 

گــەلان و یاســای بنەڕەتــی عێــراق مافــە نەتەوەییەکانیــان وەرگــرن. هــاوکات کۆمەڵــە و رێکخــراوی رۆشــنبیریان 

درووســتکرد، وەک: کۆمەڵــەی زانســتى لــە ســلێمانی لــە ســاڵی ١٩٢٦، لــە بــارەی چۆنییەتــی دامەزراندنییــەوە، غەفــوری 

میــرزا کەریــم نووســیویەتی: لــە شــەوی دوو لەســەر ســێی نیســاندا نزیکــەی ٣٠٠ کــەس لــە کاربەدەســتان و بــازرگان و 

رۆشــنبیران و بەشــێکی کەمیــش لــە حاجــی و شــێخ و پیاوماقوڵانــی شــار تێکــڕا لــە شــارەوانی ســلێمانی بــۆ راگەیاندنــی 

کۆمەڵەکــە کۆبوونــەوە، واتــە ئــەم قۆناغــە کــە ناوەڕاســتیی بیســتەکانی ســەدەی بیســتە، ســەرەتاکانی دەرکەوتنــی چینــی 

ناوەندمــان نیشــان ئــەدات )شــوانی، ٢٠١١، ل٤٢(.

ــۆ هەمــوو کــوردان نووســیویەتی: »مەعلومــی  ــر ناونیشــانی مژدەیەکــی گــەورە ب ــە ژێ ــەدا ل ــەو کات ــان ل رۆژنامــەی ژی

ــم و  ــەوەی عیل ــە ســەر باوکردن ــان حــەسر کردووەت ــارەزوو ئەمەلم ــوو ئ ــڕۆ هەم ــو ئەم ــە تاک ــە ک ــی کیرام خوێندەواران

ــا  ــەت، بین ــە بەرچــاوی میلل ــەم ســەعیە ئەخەین ــەری ئ ــی ئیفتیخــار ب ــە کەمال ــلا ب ــڕۆ شــوکر لیل ــەوا ئەم ــف، ئ مەعاری

ــەریف  ــی موتەس ــی جەناب ــە و معاوەنەت ــی داخلی ــە وەزارەت ــەروەر ل ــانێکی مللەتپ ــد کەس ــاتی چەن ــەر تەشەبوس لەس

پرۆغــرام و نیزامنامــەی )جەمعیەتــی زانســتى کــوردان( نــەشر و ئیعــلان ئەکەیــن، ..، ئومێــد وایــە کــە ئــەم جەمعیەتــە 

بناغەیەکــی عیلمیــمان بــۆ دامەزرێنێــت« )ژیــان، ژمــارە١١، ١٩٢٦، ل١(. بــەم شــێوەیە کۆمەڵــەی زانســتى کەوتــەکار و 

قوتابیانــی تێــدا گردبوونەتــەوە مامۆســتایان بــە شــێوەی خۆبەخــش بــۆ دەرس وتنــەوە روویــان کــردە ئــەم کۆمەڵەیــە 

)کەریــم، ٢٠١٥، ل٤٥(. 

 لەکۆتایییەکانــی دەیــەی بیستەکانیشــدا) ١٩٢٨-١٩٣٠( توێژەکانــی چینــی ناوەنــد بەتایبەتیــی توێــژی بــاڵای نــاو چینەکــە 

ــەشراف و وجەهــا(  ــرا ) ئ ــان دەوت ــە پێی ــدا ک ــەگ و ئاغاکان ــاڵای ب ــی ب ــی چین ــەرە دیارەکان ــی لەگــەڵ کارەکت ــە تێکەڵ ب

ــاوی )هەیئــەی  ــە ن ــا ب ــد کۆبوونەوەیــەک دەســتەیەکیان پێکهێن ــە خەباتــی نەتەوەیــی و رۆشــنبیری و دوای چەن کەوتن

وەطەنییــە(، دامەزرێنەرانــی )حەمــەی ئەوڕەحــمان ئاغــا، شــێخ قــادری حەفیــد، محەمــەد ســاڵح، تۆفیــق قــەزاز، رەمــزی 

ــووە  ــر ب ــووە، کــە دوات ــان و ســکرتێری هەیئەتەکــەش رەشــید نەجیــب( ب ــاح، عیــزەت مەدفەعــی، عەزمیبەگــی باب فەت

بــە موتەســەڕیفی کەرکووک)جیــاوک، ١٩٥٤، ص٨٣(، هەیئەتەکــە بــاوەڕی بــە بەکارهێنانــی توندوتیــژی نەبــووە وەکــو 

عیــزەت بەگــی جــاف وتوویەتــی: »ئەمجــارە ســیلاح و تفەنگــمان قەڵــەم و مراجەعاتــە« )ئەمیــن، ٢٠١٣، ل٢٠٤(. ئــەم 

ــورد  ــژووی ک ــە مێ ــی ل ــی کۆمەڵایەتی ــاوازی دوو چین ــزری جی ــی دوو ه ــێوازی کاری پێکەوەی ــە ش ــەش ل ــە نوێی ئەزمون

دا، ســەرەتای ململانێیەکــی کۆمەڵایەتیــی و سیاســیی بــوو کــە دواتــر دەرهاویشــتەکانی لەســەر رووداوەکانــی ســاڵانی 

ســییەکان بــە روونیــی دەرکــەوت.

 شــایەنی باســە، کاربەدەســتانی ریــزی چینــی ناوەنــد لــە ســۆنگەی هەســتى نەتەوەیــی و رۆشــنبیریەوە هەوڵیانــداوە 

ســنوری چینەکەیــان فــراوان و فــرە جــۆر بکــەن و توانــای مرۆیــی جیــاواز لــە چوارچێــوەی دەســتە و گرووپــی تەکنۆکراتی 

نــوێ درووســتکەن، ئــەوەش لــە رێگــەی هەوڵــدان و هۆشــیارکردنەوەی خەڵــک تــا منداڵەکانیــان جگــە لــە خوێندنــی 

ــی  ــەد بەگ ــن ئەحم ــەوە دەبینی ــتوکاڵیی، لەبەرئ ــەربازیی وکش ــەیی و س ــی پیش ــەر خوێندن ــە ب ــی، بنێرن ــی و ئاین فەرم

موتەســەڕیفی ســلێمانی لــە رێگــەی باوکردنــەوەی ئاگادارییــەوە خەڵکــی هانــداوە کــە منداڵەکانیــان بــۆ خوێنــدن لــە 

ــە بوارەکانــی پیشــەیی و ســەربازی بنێــرن، دوای ئــەوەی راگەیاندنێکــى وەزارەتــی ناوخــۆی پێــدەگات  شــاری بەغــدا ل

کــە قوتابخانەیەکــی ســەربازی شــاهانە لــە بەغــدا دەکرێتــەوە و خوێنــدکار وەردەگرێــت، دەســتبەجی داوای لــە خەڵکــی 

ســلێمانی کــردووە هــەر خێزانێــک دەیەوێــت منداڵەکانــی بنێرێــت کارێکــى بــاش ئــەکات بــۆ پێشخســتنی گەلــی کــورد 

ــدی  ــۆ خەڵکــی ناوەن ــا ب ــە تەنه ــەو هەلان ــداوە ئ ــژەی ئەفســەرانی کــورد، هەروەهــا هەوڵی ــی رێ ــاو زیادکردن ــە پێن و ل

شــارەکان نەبێــت، بەڵکــو ئــەم داواکارییانــەی نــاردووە بــۆ قائیمقــام و بەڕێوەبــەری ناحییــەکان، بــۆ ئــەوەی زۆرتریــن 

ــان هانــداوە  ــاڵ ئەوەشــدا ئاگاداریــی ســەبارەت بــە خوێندنــی کشــتوکاڵیی باوکراوەتــەوە و خەڵکی ــە پ کــورد بچــن،  ل

ــەو بــوارە گرنگــەدا بــۆ پێشخســتنى کەرتــی کشــتوکاڵیی کوردســتان،  منداڵەکانیــان بنێرنــە پایتەخــت بــۆ شــارەزابوون ل

کــە ئــەو کاتــە کەرتێکــى دواکەوتــوو بــووە )عەلــی، ٢٠٢٢، ل٨٨-٨٩(. دواتریــش ئەحمــەد بــەگ ســەردانی خوێنــدکارە 

کوردەکانــی لــە بەغــدا کــردووە، کــە لــە بــوارە جیاوازەکانــدا خوێندویانــە و بــە هەســـتێکى بەرپرســیارانەوە گفتوگــۆی 

لەگــەڵ کــردوون و ئامــۆژگاری کــردوون و باســی لــە دەردەســەریەکانی کــورد کــردووە کــە چــۆن ئەبێــت ئــەوان ئــەو 

دۆخــە خراپــە بگــۆڕن )غەریــب، ٢٠١٨(.

لەشــاری هەولێریــش رۆشــنبیران لــەو چوارچێوەیــەدا بــە دامەزراندنــی یانــەی فەرمانبــەران لــە تشرینی دووەمــی ١٩٢٨دا 

کــە هــەر یەکــە لــە )عەبدولحەمیــد یاعقوبــی موتەســەڕیفی هەولێــر و فایــەق بێکــەس و مەعــروف جیــاوک و حوســێن 

ــی  ــە توان ــەو ســاڵانەدا یانەک ــوون و ل ــە ب ــی یانەک ــەورە کاربەدەســتان و رۆشــنبیران ئەندام ــە گ ــەک ل ــی( ژمارەی حوزن

ــەی  ــەو شــارە یان ــادر، ٢٠١٣، ل٩١، ٩٦(. دواتریــش هــەر ل ــکات )ق ــی ب ــەوەی رۆشــنبیریی و نەتەوەی پێشــڕەوی بزووتن

ســەرکەوتن بــە بەشــداری ژمارەیەکــی دیــار لــە رۆشــنبیران و ئەفســەران و ئەفەندییەکانــی شــارەکە و بــە ســەرۆکایەتی 

)مەعــروف جیــاوک( دامــەزرا کــە زیاتــر کاری زانســتى و هۆشــیاریی نەتــەوەی باوئەکــردەوە )ژیــان، ژمــارە ٢٤١، ١٩٣٠، 

ــیرەت(،  ــەرۆکی عەش ــەت و س ــێخی تەریق ــتۆکراتی لادێ )ش ــی ئەریس ــە جیات ــوو ل ــی ب ــۆڕانى چۆنایەت ــە گ ل١(. ئەمان

ــۆ کاری  ــداری ب ــی چەک ــتەی شۆڕش ــردووە، ئاڕاس ــەرکردایەتیان ک ــەوەران س ــنبیر و مون ــازرگان و رۆش ــتەبژێری ب دەس

ــۆڵ  ــدی جموج ــاوکات مەڵبەن ــراوە، ه ــۆ وەرچەرخێ ــان و گفتوگ ــینی بەی ــن و نووس ــاندان و مانگرت ــیی و خۆپیش سیاس

شــارەکان بــووە و هــەر ئەمــەش بناغــەی کاری نهێنــی و رێکخســتنى سیاســیی لــە شــارەکاندا دانــا و دواتــر رۆڵــی هەبــوو 

لــە درووســتبوونی چەندیــن پارتیــی سیاســیی نھێنــی و ئاشــکرا لــە شــارەکانی کوردســتاندا.

جەنگــی یەکەمــی جیهانیــی ئەگەرچــی نەهامەتیــی زۆری بــۆ کــورد هێنــا، بــەڵام بــە گۆڕەپانبوونــی کوردســتان، رێگاوبــان 

و چەندیــن پــرۆژەی دیــار لــە لایــەن وڵاتانــی بــە شــەڕ هاتــوو کرانــەوە، کــە ژمارەیەکــی زۆری هاوڵاتــی کوردیــی لــەو 

ــوو،  ــات و بەردەوامب ــی نەه ــی کۆتای ــی جیهانی ــی جەنگ ــە تەواوبوون ــە ل ــاردە نوێی ــەم دی ــکار، ئ ــە کرێ ــوێنانە بوون ش

ــی شــەمەندەفەر کاریانکــردووە و ٢٣%ی  ــە کەرت ــا ل ــدا تەنه ــە عێراق ــورد ل ــە )٢٢٥٠( ک ــر ل ــە لەســاڵی ١٩٢٥ پ ــۆ نمون ب

ــۆ  ــان ب ــی کۆمەڵایەتیی ــی بزاوت ــە هەل ــەم کرێکاران ــێک ل ــد، ١٩٨٥، ل٢٣٧(، بەش ــاوە )احم ــان پێکهێن ــی عێراقی کرێکاران

ــە  ــە ل ــەڵام ئەم ــوانی، ٢٠١١، ل٢١(. ب ــردووە )ش ــان فراوانک ــی ناوەندی ــوارەوەی چین ــژى خ ــی توێ ــاوە و ریزەکان گونج

ئاســتێکى زۆر ســنورداردابووە و ئــەوەش لەبــەر لاوازی ژێرخانــی پیشەســازی کوردســتان و کەمــی ژمــارەی کرێــکارەکان ، 

جگــە لــەوەش بەشــێک لــەو کرێکارانــە کرێــکاری وەرزی بــوون و زســتانان کــە کاریــان نەدەمــا دەچوونــەوە گونــدەکان.

ــاڵای  ــی ب ــە چین ــەر ب ــان س ــدە نیوەی ــان( هەرچەن ــان )پەرلەم ــەنى مەبعوس ــی ئەنجوم ــژى ئەندامان ــە توێ ــەبارەت ب  س

ســەرۆک خێــڵ و ئاغــا و دەرەبەگــەکان بــوون، بــەڵام بەشــێکیان لــە توێــژى خوێنــدەوار و ئەفەندییەکانــی توێــژى بــاڵای 

چینــی ناوەنــد بــوون، کــە بــە هــۆی توانــای رۆشــنبیرییانەوە چالاکییەکانیــان لــە ئەندامانــی چینەکانــی تــر زۆر زیاتربووە، 

لــە خولــی ســاڵی ١٩٢٨ )ئەمیــن زەکــی بــەگ لــە ســلێمانی و مســتەفا ئەفەنــدی و ســەعید ئەفەنــدی لــە کەرکــووک و 

مەعــروف ئەفەنــدی و عەبــدوڵا ئەفەنــدی لــە هەولێــر( لــە ریــزی هەڵبژێردراوەکانــدا بــوون )ژیــان، ژمــارە١١٤، ١٩٢٨، 

ــە  ــر ل ــە زیات ــەکان ک ــی ســاڵانی ســییەکان و چل ــە درێژای ــدا ب ــی عێراق ــی پەرلەمان ــری هەڵبژاردن ــی ت ــە خولەکان ل٢(، ل

ــح ،  ــەد صال ــح محەم ــەگ، صال ــی ب ــن زەک ــە ئەمی ــایەتییەکانی )محەم ــراوە کەس ــژاردن جێبەجێک ــی هەڵب حــەوت خول

ســیف اللــه خەنــدان ، عەلــی کەمــال و بەهادیــن نــوری یەکــی چەنــد جارێــک بوونەتــەوە بــە ئەندامــی پەرلەمــان کــە 

ســەرجەمیان لــە ریزەکانــی توێــژی بــاڵای چینــی ناوەندبــوون، بــە رێــژەش نزیکــەی ٥٠% نوینەرانــی کوردییــان پێکهێنــاوە، 

٥٠% ی تــرش لــە چینــی شــێخان و ئاغــا و دەرەبەگــەکان بــوون کــە بــە پێــی بەڵگەنامەکانــی نــاو پەرلەمــان کەمریــن 

چالاکــی و قسەکردنیشــیان هەبــووە) الدوســکی، ٢٠٠٨، ل-ل ٣٣-٦٠(.  ئــەوەش بەڵگــەی ئەوەیــە لەســاڵانی ســییەکان و 

چلەکانــدا ئیــدی جەمــاوەر و توێــژە جیاوازەکانــی چینــی ناوەنــد لەشــارەکانی کوردســتاندا لــە رووی ژمــارەوە گەشــەیان 

کــردووە توانیوەیانــە نیــوە بــە نیــوە بەرامبــەر بــە چینــی شــێخان و دەرەبەگــەکان نوێنــەر بنێرنــە پەرلەمــان.

ــی  ــەی نوێنەران ــراق زۆرین ــە عێ ــی ســەردەمی پاشــایەتی ل ــە درێژای ــە ب ــەو کات ــی خشــتەیەکی ئ ــە پێ ــەوە، ب    جگــە ل

کەرکــووک لــە ئەنجومــەنى مەبعوســان لــە بازرگان و ئەفســەرانی ســوپا و پارێــزەر و مامۆســتا و فەرمانبەر و پزیشــکانبوون 

بــە شــێوەیەک لــە کــۆی ٤٦ نوێنــەر لــەو ماوەیــەدا تەنهــا ١١ دانەیــان لــە چینــی ســەرۆک خێڵــە باڵاکەبــوون و ئەوانــەی 

تــر لــە توێژەکانــی چینــی ناوەنــد بــوون. )عەبدولڕەحــمان، ٢٠١٩، ل٢٢١(.

خشتەی پێکهاتەی کۆمەڵایەتیی نوێنەرانی کەرکووک لە ساڵانی )١٩٢٥-١٩٥٨(:
ژمارەی نوێنەرتوێژ و چین و پیشە

١١سەرۆک خێڵ
١٠بازرگان

٧کادری کارگێڕیی
٤ئەفسەری سوپا

٤پارێزەر
١مامۆستا
١ئەندازیار
١پزیشک

١فەرمانبەر
٤٦تێکڕا

ــی ١٩٣٠  ــی ئەیلول ــی شەش ــە راپەڕین ــە ل ــەم چین ــاری ئ ــەورە و دی ــەوەی گ ــەم رەنگدان ــتان یەک ــووری کوردس ــە باش ل

بەرجەســتە بــوو، شــێوازێکى نوێــی خەباتکــردن دەســتیپێکرد، کــە ئەنجامــی ئــەو بزووتنــەوە نوێیــە بــوون چەنــد ســاڵێک 

پێشــر لــە شــارەکانی کوردســتان ســەریهەڵدابوو، لەوانــەش نووســین و خوێنــدن بــە کوردیــی و داهێنانــی وشــەى کوردیــی 

پەتــی و هەوڵــدان بــۆ ناولێنانــی کوردیــی منــداڵ و ...تــاد )شــوانی، ٢٠١٢، ل٣٦٣(. 

ــە،  ــەو بزووتنەوەی ــە شــێوازی ســەرکردایەتی ئ ــە تایبــەت ل ــوو، ب ــی بەردەرکــی ســەرا وەرچەخانێکــى بایەخدارب راپەرین

ســەرجەمی رەهبەرانــی راپەڕینەکــە خوێنــدەواری چــاک و لێهاتــوو بــوون، نــە لــە دوور و نــە لــە نزیــک نــاوی ســەرکردە 

ــە  ــەی ل ــەردی بناغ ــەدا، ب ــەو رۆژان ــلێمانی ل ــی س ــداریی قوتابیان ــی و بەش ــوو چالاک ــدراوە، هەم ــیکییەکان نەهێن کلاس

ــا )احمــد، ٢٠٠٩، ل١٦٤-١٦٥(.  ــی باشــووری کوردســتانی داکوت ــەوەی قوتابیان ــی بزووتن دایکبوون

باسی دووەم – چالاکبوون و سەربەخۆبوونی چینی ناوەند )باسی دووەم – چالاکبوون و سەربەخۆبوونی چینی ناوەند )١٩٣٠١٩٣٠- - ١٩٤٥١٩٤٥(:(:
دوای ئــەوەی لــە ســاڵی ١٩٣١دا شــێخ مەحمــود خــۆی بەدەســتەوەدا و عێــراق لــە ســاڵی ١٩٣٢ لــە کۆمەڵــەی گــەلان 

بــە ئەنــدام وەرگیــرا، بەمــەش ویلایەتــی موســڵ کاری لکاندنــی بــە عێراقــەوە ســەریگرت، سیاســەتی هــەردوو حکومــەتى 

بەریتانیــا و عێراقیــش ناچارکردنــی کــورد بــوو، تاوەکــو ژیــان لــە چوارچێــوەی عێراقــدا قبوڵبکــەن، لــە ئاکامــدا زۆربــەى 

ــوری  ــر چالاکــی کولت ــە خەباتــی سیاســیی ســاردبوونەوە، زیات ــڕەکان ل ــژە نەتەوەیــی و رۆشــنبیر و خەباتگێ ــن و توێ چی

ــژارد،  ــات هەڵب ــن شــێوازی خەب ــن و گونجاوتری ــان بەچاکری ــدن و خوێندەواری ــی خوێن و خۆڕۆشــنبیرکردن و پەرەپێدان

هــاوکات لــە ســاڵانی ١٩٣٢ تــا ١٩٤٥ چەندیــن کۆمەڵــە و رێکخراوی سیاســیی درووســتبوون، کە ئـــامانجیان ســەربەخۆیی 

هەمــوو پارچەکانــی کوردســتانبوو، دۆخــی نوێــی جەنگــی جیهانیــی دووەمیــش هێنــدەی تــر ئــەم رێکخراوانــەی چالاکــر 

کــرد و رۆڵــی بەرچاویــان لــە رووداوە سیاســیییەکانی کوردســتان هەبــوو )ئاکــۆ شــوانی، ٢٠٠٨، ل٧-٨(. هەڵســوڕێنەرانی 

ئــەم پارتــە سیاســییانەش زیاتــر رۆشــنبیران و خوێندەوارانــی  چینــی ناوەندبــوون. 

ســاڵانی ســییەکان دەســتەبژێری سیاســیی و رۆشــنبیری کــورد لــە رووی چەندایەتــی و چۆنایەتییــەوە زیاتــر گەشــەیکرد، 

ــی و  ــەوەی و ئابووری ــی هۆشــیاریی سیاســیی و نەت ــە بوارەکان ــی گرنگــی ل ــدا رۆڵ ــی گۆڕانکارییەکان ــر کاریگەری ــە ژێ ل

ــاوەی  ــدکارە رۆشــنبیرانەی م ــەو لاو و خوێن ــی پێگەیشــتنی ئ ــە بەرهەم ــی )ســەعید، ٢٠٠٦، ل١٥٦(. ک ــدا بین فەرهەنگی

ــی  ــوەی چین ــە چێ ــوون، کــە ل ــگا هاوچەرخــەکان ب ــی و پەیمان ــی و دواناوەندی ــە ناوەندی ــردووی قوتابخان ١٥ ســاڵی راب

ناوەنــددا پــڕۆژەی نــوێ و جیاوازییــان خســتەڕوو، لێــرەوە ململانێــی نێــوان ئــەم گروپــە لەگــەڵ ســەرکردەی کلاســیکی 

ــە ئاســتێکى پەرەســەندوتر و هۆشــیارانەتردا ســەریهەڵدا. کــورد ل

ــەوە،  ــەی زانســتى( کرای ــدکاران، )کۆمەڵ ــارەی خوێن ــدن و ژم ــی خوێن ــی ناوەندەکان ــە زۆر بوون ــە ل ــەدا جگ ــەم قۆناغ ل

ــازاڕدا دەســوڕانەوە و شــەڕە شــەقیان ئەکــرد  ــە ب ــە پێشــدا ل ــارەوە دەڵێــت، “ئــەو کەســانەی ل ــەو ب ــان ل رۆژنامــەی ژی

و بــە شــەو بەسەرخۆشــی و جنێوفرۆشــی و قومــار رایــان ئەبــوارد،  کۆمەڵــەی زانســتى هــەزار دانــە لەوانــەی کــردووە 

ــتى  ــارە ٥٠٦، ١٩٣٦، ل١-٢(، زانس ــان، ژم ــت” )ژی ــب و صنع ــی کس ــیەت و ئەهل ــە حیس ــدەواری ب ــى خوێن ــە پیاوێک ب

ــەی  ــەن رێگ ــان تەم ــوون، ی ــی لێگرتب ــەی خوێندن ــبی رۆژ، رێگ ــە کارو کاس ــرد ک ــانە ک ــەو کەس ــەتى ب ــن خزم گەورەتری

ــۆ شــوانی، ٢٠٠٨، ل٢٨(. ــن )ئاک ــى بخوێ ــگای حکوم ــە خوێندن ــەدەدان ل پێن

ــە ســاڵانی ١٩٣٢ – ١٩٤٥ چەندیــن  ــەدا هەڵگرانــی بیــری کوردایەتیــی و نەتەوایەتیــی بــوون، ل ــەو کات ــد ل چینــی ناوەن

رێکخــراوی سیاســیی و رۆشــنبیریی وەکــو: کۆمەڵــەی ئازادییــی و کۆمەڵــەی دارکــەر و حزبــی هیــوا و... تــاد لــە شــارەکانی 

کوردســتان پێکبهێنــن )ئاکۆشــوانی، ٢٠٠٨، ل٩٥(.

یەکێــک لــە دەمارەکانــی گەشــەکردنی چینــی ناوەنــد لــە کوردســتان کاریگەرییەکانــی ئایــن و رەوتــە ئاینییــە نوێیــەکان 

ــردی  ــەوە پ ــە رێگــەی نوێگــەری ئاینیی ــە بیســتەکان و ســییەکاندا پێگەیشــن، ل ــی ل ــاوی ئاین ــەلا و پی ــوو، ســەدان  م ب

ــە: مــەلا محەمــەد جەلــی زادە و مــەلا ســاڵح  ــان لەگــەڵ توێــژە رووناکبیــرە نەتەوەییــەکان بەهێزکــرد، لەوان پەیوەندیی

عەســکەری و عەلائەدیــن ســەجادی و شــێخ محەمــەدی خــاڵ )الطلبانــی، ٢٠٠٩، ل٨١(، مــەلا حەمەئەمنــی بێژۆێــی، مــەلا 

مەحەمــەد دێلێژەیــی، مــەلا رەســوڵی ســەفوەت، مــەلا مەســتەفای ســەفوەت، مــەلا عەبــدوڵای بێژوێــی، مــەلا ئەســعەدی 

مەحــوی، مــەلا مارفــی شــێخ ئەمینــی قەرەداغــی، مــەلا غەفــوری مــەلا عەلــی، مــەلا عەبــدوڵای چروســتانی، مەلا حســێنی 

ــی  ــەلا عەبدولکەریم ــی، م ــە عەل ــێخ باب ــوری ش ــەلا ن ــی، م ــزی موفت ــەلا عەزی ــود، م ــود بێخ ــەلا مەحم ــکەندی، م پیس

مودەریــس، شــێخ مەحەمــەدی خــاڵ بــوون )ڕەشــە، ٢٠١١، ١١٠-١٢٨(. کــە بــە پێــی ئــەو پۆلێنــە کۆمەڵایەتییــەی ڤیبــەر 

بــۆ پێگــەی کۆمەڵایەتیــی تاکــەکان دەیــکات، ســەرجەمیان لــە توێــژی ناوەڕاســتیی چینــی ناوەند بــوون، ئەم مامۆســتایانە 

حوجــرە و شــوێنی خوێندنــی فەقێیــان هەبــووە و ژمارەیەکــی زۆری مامۆســتا و زانــای ئاینییــان پێگەیانــدووە.

ــازرگان و  ــەر و ب ــنبیر و نوس ــایەتی رۆش ــن کەس ــت، چەندی ــاو دەبیندرێ ــەکردنێکى بەرچ ــش گەش ــاری هەولێری ــە ش  ل

مامۆســتا و خــاوەن پیشــە مامناوەنــدەکان دەردەکــەون و قورســایی کۆمەڵایەتیــی و ئابووریــی پەیــدا دەکــەن، دیارترینیان 

ــز، حەســەن  ــدوڵا عەزی ــدی، مســتەفا بەهجــەت، عەب ــی، ســەعدی جــەلال، ئەحمــەد ئەفەن ــی موکریان )حوســێن حوزن

نیعمەتــوڵا، مســتەفا نیعمەتــوڵا، ســەید نەزیــف بەرزنجــی، عیزەدیــن فەیــزی، موســی ســەمەد، زاهیــر هەنــاری، کەمــال 

ــم  ــود، کەری ــدەر عوســمان، جومعــە محەممــەد، یونــس مســتەفا، خــدر مەول عەبدولقــادر و ســدیق عەبدولقــادر، حەی

رەئــوف، یوســیفی شــیخ یەحیــا، ســەلیم موختــار( و دەیانــی تــر کــە ســەرجەمیان ســەر بــە چینــی ناوەنــد بــوون )فەیــزی، 

ــی و  ــنبیریی و کارگێڕی ــی رۆش ــووە و رۆڵ ــر هەب ــە هەولێ ــان ل ــت و کاری گرنگی ــد پۆس ــی ناوەن ٢٠١١، ل١٦٠٥(، چین

سیاســیی و ســەربازیان گێــڕاوە، لەوانــە، ئیســماعیل روانــدزی )١٨٩٥-١٩٣٣( پەرلەمانتــار و حاکمــی ناوچــەی رەوانــدز، 

ــاڵی ١٩٣٥ و  ــە س ــر ل ــەری هەولێ ــاری نوێن ــەربازی و پەرلەمانت ــاری س ــەری دی ــدزی )١٨٦٥-١٩٤٣( ئەفس ــن رەوان ئەمی

راوێــژکاری ســەربازیی وەزارەتــی بەرگریــی عێــراق لــە ١٩٣٩، محەمەد ئەفەنــدی )١٨٧٣-١٩٤٥( مامۆســتای زمانی فارســی 

ــازی  ــەهیدی رێب ــورد و ش ــتمانپەروەری ک ــەری نیش ــم )١٩١٢-١٩٤٧( ئەفس ــروڵا عەبدولکەری ــی، خەی ــارەزایی ئاین و ش

نەتەوەیــی، مســتەفا خۆشــناو )١٩١٢-١٩٤٧( ئەفســەری دیــاری کــورد و بەشــدار لــە جووڵــە نەتەوەییەکانــی پارچەکانــی 

ــە  ــەکان ل ــی ئەڵمان ــاری کــورد و هاوپەیمان ــع )١٩١٧-١٩٤٨( سیاســیی و خوێنــدەواری دی تــری کوردســتان، رەمــزی نافی

جەنگــی دووەم و بەشــداری لــە کــردەوەی مامــوت کــردووە، موســا ســلێمان )١٩٢٦-١٩٥٣( ئەکادیمــی و ئەندامــی حزبــی 

شــیوعی کوردســتان، عەقیــد ئەمیــن روانــدزی )١٨٩٨-١٩٥٥( ئەفســەری دیــار و ئەندامــی حزبــی هیــوا، ســدیق ئەفەنــدی 

نازەنینــی )١٨٩٠-١٩٥٦( بەدرێژایــی چەندیــن ســاڵ دادوەری دادگاکانــی هەولێــر بــووە، مەعــروف جیــاوک )١٨٨٥-١٩٥٨( 

ــە شــارەکانی کوردســتان و  ــی ل ــی و پەرلەمان ــن پۆســتى کارگێڕی ــی کــە چەندی ــەوەری کوردی کەســایەتی رۆشــنبیر و من

عیــراق هەبــووە، ئەحمــەد ناجــی )١٨٩٦-١٩٥٨( مامۆســتایەتی لــە بەشــێکی زۆر لــە قوتابخانەکانــی هەولێــردا کــردووە 

و رۆڵێکــی پــەروەردەی گــەورەی هەبــووە، عەبــدوڵا عەزیــز )١٩٠٢-١٩٦٢( مامۆســتا و ئەکادیمیســتی هەولێــر کــە لــە 

زۆرێــک لــە شــارەکانی باشــووری عێــراق کاری مامۆســتایی کــردووە، کەمــال رەشــید حەوێــزی )١٩٢٧-١٩٦٣( مامۆســتا 

ــایەتی  ــس )١٩٢٦-١٩٦٣( کەس ــع یون ــتان، نافی ــی کوردس ــی دیموکرات ــی پارتی ــت و ئەندام ــەروەردەکار و ناسۆنالیس و پ

سیاســیی و نەتەوەیــی و ئەندامــی حزبــی هیــوا و حزبــی شــیوعی، جەمــال حەیــدەری )١٩٢٦-١٩٦٣( کەســایەتی روناکبیر 

ــا )١٩١٣-١٩٦٨(  ــوژرا، ســەمەد بەن ــەن بەعســییەکانەوە ک ــە لەلای ــی شــیوعی، ک ــی و حزب و سیاســیی و ئەندامــی پارتی

ــتا  ــدی )١٩١١-١٩٦٨( مامۆس ــد ئەفەن ــیوعی، مەجی ــی ش ــەرکردایەتی حزب ــی س ــی داد و ئەندام ــە وەزارەت ــەر ل فەرمانب

ــیوعی،  ــی ش ــی حزب ــەری و ئەندام ــدەری )١٩٢١-١٩٧١( فەرمانب ــم حەی ــیوعی، عاس ــی ش ــی حزب ــیی و ئەندام و سیاس

نافیــز جــەلال حەوێــزی )١٩٢١-١٩٧٢( ئەفســەری دیــار و بەشــداری شۆڕشــی ئەیلــول، ئەمانــە و ســەدانی تــر لەشــاری 

هەولێــردا لــە چالاکانــی چینــی ناوەنــد بــوون )هەولێــر، ٢٠١١(. 

ــیی  ــی سیاس ــد کۆمەڵەیەک ــر چەن ــاری هەولێ ــە ش ــردووە ل ــد وایک ــی ناوەن ــی چین ــی تاکەکان ــێوەیە زۆربوون ــەم ش ب

ــەوە و  ــەی دۆزین ــورد )١٩٣١( و کۆمەڵ ــدەدەری ک ــەی یاری ــەش، کۆمەڵ ــن، لەوان ــی دامەزرێن ــنبیریی و نەتەوەی و رۆش

گەردانــی کوردیــی )١٩٣٢(، هەروەهــا لەســەرەتای چلەکانیشــدا زۆرینــەی رۆشــنبیرانی هەولێــر ئەندامــی حزبــی هیــوا 

ــی شــۆڕش و  ــی تێکۆشــین، حزب ــەت، یەکێت ــەی میلل ــی شــیوعی و کۆمەڵ ــی وەک حزب ــش رێکخراوەکان ــوون و دواتری ب

حزبــی رزگاریــی لــە نــاو شــارەکەدا جموجۆڵیــان هەبــوو و زۆربــەی کارەکانیشــیان لەلایــەن چالاکانــی چینــی ناوەنــدی 

ــار، ٢٠١٦، ل٢٢(. ــراوە )نەج ــارەکە راپەڕێ ش

ــتوان،  ــی دانیش ــاری ئابووری ــچوونی ب ــەت و بەرەوپێش ــی دەوڵ ــی دامودەزگاکان ــەڵ جێگیربوون ــرەوە، لەگ ــی ت  لەلایەک

ــی کۆمــەڵ  ــەردەم تاکەکان ــدن لەب ــی خوێن ــی تەواوکردن ــە شــاری کەرکووکیــش وردە وردە هەل ــی ســییەکاندا ل لەکۆتایی

فەراهەمبــوو، بۆیــە رۆشــنبیر و خوێنــدکاران و توێــژی ئایینــی، لــە نەشــونماکردندابوون، بەڵگــەی ئــەوەش بــە روونــی لــە 

ــە )عەبدولڕەحــمان، ٢٠١٩، ل٢٢٤(.  ــدا روون ــەتى عێراق ــری حکوم ســەرژمێریەکانی دوات

لەبەرئــەوەی لــەو قۆناغــەدا قوتابخانــەی ئامادەیــی لــە شــارەکانی تــری وەکــو ســلێمانی و هەولێــر نەبــوو، قوتابیانــی ئەو 

دوو شــارە لــە ســییەکاندا بــۆ تەواوکردنــی خوێنــدن دەهاتنــە کەرکــووک و ئەمــەش وایکردبــوو شــارەکە ببێتــە شــوێنی 

بــە یەکگەیشــتنی خوێنــدکارە نیشــتمانپەروەر و رۆشــنبیرەکان لەســەرجەم ناوچەکانــی باشــووری کوردســتان و هــەر لــە 

ــە ســاڵی ١٩٣٧،  ــە سیاســیییە نهێنییەکانــی وەک پارتیــی دارکــەران ل ــی پارت ــە دامەزراندن کەرکووکیــش دەســتیان کــرد ب

ــدی  ــکاری دواناوەن ــە )٦٠٠( خوێندن ــر ل ــەو ســاڵانەدا زیات ــن، ل ــارەکان بکەی ــەر ســەیری ئام ــەوەی ئەگ ــەوەش لەبەرئ ئ

ــە )عەبدولڕەحــمان، ٢٠١٩، ل٢٣٠(.  لەشــاری کەرکــووک خوێندوویان

لێــرەوە نــەوەی دووەمــی رۆشــنبیران و ئەفســەرانی کــورد لەکۆتاییــی ســییەکان و ســەرەتای چلــەکان کــە چەپگەرابــوون، 

دەرکەوتــن، لەوانــە: ئیبراهیــم ئەحمــەد، حەمــزە عەبــدوڵا ، یونــس رەئــوف، عەبدولواحیــد نــوری، حامیــد فــەرەج، جەمال 

عیرفــان، فــازڵ تاڵەبانــی )الطالبانــی، ٢٠٠٩، ل٨٧(، لــە شــاعیرەکانیش وەک، گــۆران، دڵــدار، شــێخ نــوری، فایــەق زێــوەر، 

ــی  ــە و ئەوان ــوەر و بیخــود ئەحمــەد شــاکەلی )زەنگەن ــێ، هــەژار و هێمــن و زێ ــی پێنجوێن ــع، موفت شــێخ ســەلام، قان

تــر، ٢٠١٨، ل٣٧٩-٣٨٤(، لــە ئەفســەرانیش عیــزەت عەبدولعەزیــز، مســتەفا خۆشــناو، خێــروڵا عەبدولکەریــم، محەمــەد 

ــن  ــەد، حەمەدەمی ــاج ئەحم ــەمزینی، میرح ــز ش ــدزی، عەزی ــن رەوان ــی، ئەمی ــد عەل ــا، مەجی ــود تەه ــی، مەحم قودس

ــی  ــماعیل حەقی ــی، ئیس ــم خانەقین ــی، حەکی ــەڕەم تاڵەبان ــا موک ــان، هەروەه ــی باب ــر عەزم ــەرە، زاهی ــد فەق دەربەن

ــل  ــان، جەمی ــی باب ــەد بەگ ــتیوان، ئەحم ــز پش ــی، عەزی ــا تاڵەبان ــمان، عەت ــتەفا نەری ــەلان، مس ــید باج ــاوەیس، رەش ش

بەگــی بابــان، ســاڵح یوســف، کەریــم زەنــد، محەمــەد تۆفیــق وەردی، محەمــەد قەرەداغــی، محەمــەد نەجیبــی تاڵەبانــی، 

ــاد  ــەق هۆشــیار، بورهــان جــاف ...ت ــی، فای ــی، جەوهــەر دزەی ــی دزەی ــی حەمــدی، کانەب ــم، عەل عەبدولڕەحــمان کەری

بــوون )بابــان و ئەوانــی تــر، ٢٠٠٠، ل٢٥٤(. کــە دواتــر ئــەم ئەفســەرانە رۆڵێکــی جەوهەریــان هەبــوو لــە درووســتکردنی 

ــدا )١٩٦١-١٩٧٥(. ــە کۆمــاری کوردســتان )١٩٤٥-١٩٤٦( و شۆڕشــی ئەیلول ــزی پێشــمەرگەی کوردســتان ل هێ

 حزبــی هیــوا لەســەرەتای دامەزراندنییــەوە توانــی بــە نێــو چیــن و توێــژە جیاوازەکانــی کۆمەڵــگای کوردییــدا رۆبچێتــە 

خــوارەوە، لــە خوێنــدکاران، مامۆســتایان، رۆشــنبیران، ئەفســەران، فەرمانبــەران ، بــازرگان و دەوڵەمەنــدەکان ئەندامــی 

هەبــووە، لــە ســاڵانی ١٩٣٩ تــا ١٩٤٣ بەهێزتریــن رێکخــراوی سیاســیی کوردســتان بــوو. )ئاکــۆ شــوانی، ٢٠٠٨، ل١٧٦(. 

ــەری  ــی کاریگ ــی جیهانی ــی دووەم ــەکانی جەنگ ــی و کێش ــی جیهانی ــی ئابووری ــەش، قەیران ــتە ئابوورییەک ــەر ئاس لەس

ــەیکرد،  ــی گەش ــی و بازرگانی ــی ئابووری ــەوەش کەرت ــەرباری ئ ــەڵام س ــوو، ب ــتان هەب ــراق و کوردس ــەر عێ ــی لەس خراپ

ــی  ــەکردنی چین ــی و گەش ــی کاڵای بازرگانی ــارەکان و بەرهەمهێنان ــۆ ش ــی ب ــەرمایەی بیان ــری س ــی زیات ــەت هاتن بەتایب

بازرگانــان و خاوەنکارەکانــی نــاو بــازاڕ، بــە شــێوەیەک لــەم قۆناغــەدا توتــن بــووە کاڵایەکــی بازرگانیــی دیــار کــە بڕێکــی 

باشــی ســەرمایەی بــۆ شــارەکانی باشــووری کوردســتان هێنــا، چاندنــی توتــن بــووە چاولێکەریــی و لــە زۆربــەى ناوچــە 

جیــاوازەکان بەرهەمهێــرا، جوتیــاران ســودیان لێبینــی و لــە بازاڕەکانیــش چەنــد دەســێکی پێوەکــراوە و ئاســتى بازرگانیــی 

بەرزکردبــووەوە، بــە تایبــەت لــە لیــوای ســلێمانی رێــژەى ٦٠% توتنــی باشــووری کوردســتان بەرهەمهێــرا )ئاکــۆ شــوانی، 

ل٢١-٢٢(.  ،٢٠٠٨

لــەم قۆناغــەدا شــاری کەرکووکمەڵبەندێکىبازرگانیــی گرنــگ بــوو، بۆیــە بۆرژوازییەکانــی شــارەکە خــاوەن دەســەڵات و 

نفوزێکــى باشــبوون کــە نوێنــەری ئــەم چینــەش لــە بنەڕەتــدا زیاتــر کلــدان و جــووەکان بــوون لــە پــاڵ کوردەکانــدا و لــە 

دوای جەنگــی جیهانیــی دووەم بوونــە خاوەنــی قورســاییەکی زیاتــر و لــە هەوڵــی ئەوەدابــوون خۆیــان لــە چوارچێــوەی 

رێکخســتنێکى تایبەتــدا رێکبخــەن )عەبدولڕەحــمان، ٢٠١٩، ل٢٢٣(. بێگومــان ئــەو گەشــەکردنەی بازرگانان و ســەرمایەش 

کاریگــەری لەســەر سەرپێخســتنى بــازاڕی ناوخۆیــی هەبــوو کــە رۆڵێکــی دیــاری لــە بــزاوتى کۆمەڵایەتیــی ئەبێــت و لــەم 

رێگــەوە رێژەیەکــی بــاش لــە چینەکانــی خــوارەوە بــەرەو ســەرەوەهەنگاویان نــا.

باسی سێیەم - پێگەشتنی چینی ناوەند )باسی سێیەم - پێگەشتنی چینی ناوەند )١٩٤٥١٩٤٥ –  – ١٩٦٨١٩٦٨(:(:
دوای جەنگــی دووەمــی جیهانیــی زۆربــەى توێژەکانــی چینــی ناوەنــد لــە وڵاتانــی جیهانیــی ســێیەم لــە گەشــەکردنێکى 

ــوپا و  ــەرانی س ــە ئەفس ــی زۆر ل ــەوت، رێژەیەک ــان دەرک ــکەوتنەکاندا رۆڵی ــی و پێش ــە تازەگەری ــە پرۆس ــدابوون، ل باش

مامۆســتایان و پارێــزەران و ئەندازیــاران و پزیشــکان و بازرگانانــی لــە خــۆی گــرت، کــە زۆربەیــان هەڵگــری بیریئازادییــی 

و ناسیۆنالســتى بــوون، لەلایەکــی تــروە دەســتێکى دیاریــان لــە گەشــەپێدانی ژێرخانــی ئابووریــی ی و ئاوەدانــی هەبــوو 

)زکــي، ١٩٩٦، ص٥٣(. 

ســەرکەوتنی بــەرەی هاوپەیمانــان لــە جەنگــدا بەهــا سیاســیییەکانی دیموکراســی و فرەحزبــی لەســەر ئاســتى جیهــان 

زیاتــر باوکــردەوە، ئــەو دۆخــە رەنگدانــەوەی لەســەر کوردســتانیش هەبــوو، بەشــێوەیەک راســتەوخۆ لــە دوای جەنــگ 

چەندیــن حزبــی سیاســیی لەلایــەن توێژەکانــی چینــی ناوەنــد درووســتکران، لەوانــە حزبــی شــیوعی کوردســتان وپارتیــی 

دیموکراتــی کوردســتان، بیــری چــەپ و سۆســیالیزم لــەم قۆناغــە زیاتــر پەرەیســەند و چینــی ناوەنــد هەڵگــری بــوون، 

بەشــێکی تــری چەپــڕەوان بەرگریــان لــە ناســیۆنالیزمی کوردیــی کــرد، لــە ســاڵی ١٩٤٥دا حزبــی شــیوعی کوردســتان کــە 

حزبێکــى چەپڕەوبــوو لەلایــەن ژمارەیــەک لــە رۆشــنبیران و سیاســەتکارانەوە پێکهێنــدرا )حســن البارزانــی، ٢٠٠٢، ل٩٢( 

)شریــف، ٢٠٠٧، ل١٥٩(. ئــەم حزبــە رۆڵێکــی دیــاری لــە هێنانــی چەمکەکانــی ململانێــی چینایەتــی نێــوان چینــی جوتیــار 

و دەرەبــەگان هەبــوو )سەردەشــتى، ٢٠١٩، ل١٦-١٧(.

لــە ١٦ی ئابــی ١٩٤٦،پارتیــی دیموکراتــی کوردســتانیش دامەزرێنــدرا، بەتایبــەت دوای گفتوگــۆ لەگــەڵ پارتەکانــی شــۆڕش 

ورزگاریــی بڕیاریانــدا خۆیــان لــە بۆتەیپارتیــی بتوێننەوە )مســعود بارزانــی، ١٩٩٧، ص٣٥(، دەســتەى دامەزرێنەرانی حزب 

)مســتەفا بارزانــی، ئیبراهیــم ئەحمــەد، نــوری ســدیق شــاوەیس، عومــەر مســتەفا، عەلــی عەســکەری، ســاڵح یوســفی، 

ــان  ــداوی، ٢٠٢٠، ص١٣١-١٣٢(، زۆرینەی ــوون )البل ــی( ب ــەدین موفت ــارف، شەمس ــماعیل ع ــف، ئیس ــی شری ــی عەل حلم

ــاڵای شــێخان و دەرەبەگــی  ــی ب ــە چین ــە ل ــاد( ک ــە زی ــف و کاک ــی )شــێخ لەتی ــی و جێگرەکان ــە مســتەفا بارزان جگــە ل

ــن و  ــەى چی ــە زۆرب ــزب ل ــی ح ــەلال، ٢٠١٧، ل٤٧(، لایەنگران ــام ج ــوون )م ــی ناوەندب ــە چین ــر ل ــوون، ئەوانی ــی ب ئاین

ــەکان  ــەگ و ســەرۆک خێڵ ــی دەرەب ــی چین ــە بەشــداری پێکردن ــژەکان پێکهــات و لەســەر ئاســتى ناوخــۆی حــزب ل توێ

ناکۆکــی هەبــوو و جۆرێــک لــە ململانێــی چینایەتــی ســەریهەڵدا. مــام جــەلال لــەو بــارەوە ووتویەتــی: “حەمــزە عەبــدوڵا 

لەســەر داوای پێشــری بارزانــی باڵــی دەرەبــەگ و ســەرۆک خێڵەکانــی هێنایــەوە ناوپارتیــی و کردنــی بــە دەســەڵاتدار ... 

حەمــزە لایەنگــری ئــەوە نەبــوو بچینــە نــاو کرێــکاران و جوتیارانــەوە، دەیگــوت: پێویســتە گرنگــی بــە دەرەبــەگ بدەیــن، 

چونکــە ئەگــەر دەرەبەگــمان بــۆ لای خۆمــان راکێشــا مانــای وایــە کۆمەڵگامــان راکێشــاوە، ئــەوەش ناڕەزایــی بەشــێکى 

ــی  ــاو حزب ــە ن ــەوە و چوون ــی جیابوون ــە لەپارتی ــەو بابەت ــەر ئ ــر لەس ــە دوات ــەوە، ک ــی لێکەوت ــرە چەپەکان زۆری کادی

شــیوعییەوە، هــەر بۆیــە بــە بۆچوونــی مــن، حەمــزە عەبــدوڵا هەڵەیەکــی گــەورەی کــرد دووبــارە ئــەو چینــەی هێنایــەوە 

نــاو ســەرکردایەتیپارتیی و بزووتنەوەىرزگاریــی کــورد کــە گەورەتریــن پاشەکشــەبوو لــە رووی سیاســیی و ئایدۆلــۆژی و 

چینایەتییــەوە” )مــام جــەلال، ٢٠١٧، ل٤٨-٥٢(.

لــەم قۆناغــەدا چینــی ناوەنــد دوو رای ســەرەکی تێدابــوو، کردنــی بــە دوو بــەرەوە، بەرەیەکیــان راســتڕەوی نەتەوەیــی 

بــوون لەوانــە: مەســعود محەمــەد، کاکــە حەمــە خانەقــا، رەمــزی قــەزاز، شــاکر فەتــاح ... تــاد، بەرەکــەی تــر چەپــڕەوی 

نەتەوەییبــوون، وەک: ئیبراهیــم ئەحمــەد، عیــزەت عەبدولعەزیــز، میرحــاج ئەحمــەد، مســتەفا خۆشــناو، جەمــال 

ــارف،  ــەر ع ــی، عوم ــەڕەم تاڵەبان ــواد، مەعــروف بەرزنجــی، موک ــال ف ــدەری، کەم ــس، ســالح حەی ــع یون ــدەری، ناف حەی

ــەد رێنیشــاندەر  ــم ئەحم ــاد، “ئیبراهی ــن مســتەفا ... ت ــی، عیزەدی ــال مەزهــەر، جــەلال تاڵەبان ــە، کەم ــن زەنگەن محێدی

ــی  ــای مارکســی لینین ــە ئایدۆلۆژی ــکات ک ــێ ب ــوو، دەیویســتپارتیی وا ل ــی ب ــەی ناوپارتی ــەو ئیتجاهــە چەپ ــەری ئ و رێب

تەبەنــی بــکات و دیموکراتــی شــەعبی قبوڵــکات و بکرێــت بــە دروشــم، هەروەهــا ئــەو باڵــی چەپــە لــەو کاتــەدا دژی 

بێلایەنــی بــوو، دەیویســت بــە ئاشــکراپارتیی لایەنگیــری ســۆڤێت و بلۆکــی سۆشــیالیزم بــکات و دژایەتــی بڵۆکــی رۆژئــاوا 

بــکات” مــام جــەلال، ٢٠١٧، ل٧٦(، بۆیــە ئـــەم رەوتــە بوارێکیــان بــۆ درووســتکردنی پەیوەنــدی لەگــەڵ وڵاتانــی رۆژئــاوا 

ــەرد، ٢٠١٢، ل٥٩(.  ــتبووەوە )ئەسەس نەهێش

لــە کوردســتاندا سیســتمی کۆمەڵایەتیــی خێایەتــی و دەرەبەگایەتــی روو لــە داتەپیــن بــوو، گواســتنەوەی خێڵــە 

ــان و دامەزراندنــی تــۆڕی پەیوەندییەکانــی باشــرکرد، ســەپاندنی یاســا و  ــۆ ژیانــی شــار، بارودۆخــی ژی ــدەکان ب رەوەن

دەرکەوتنــی رۆڵــی شارســتانی و پێشــکەوتنى نــوێ وەک بەکارهێنانــی ئۆتۆمبێــل و ئامێــری کشــتوکاڵیی و ترۆمپــای ئــاو و 

ــف، ٢٠١٥، ل٤١٥(.  ــرد )لازاری ــاران ک ــۆ جوتی ــری، کارئاســانی ب سیســتمی ئاودێ

 هەروەهــا دەرکەوتــن و درووســتکردنی ســەندیکا پیشــەیی و رێکخــراوە خوێندکارییــەکان، ئاماژەبــوو بــۆ هاتنەکایــەی 

ــە کاری سیاســیی  ــان ب ــان و تێکەڵبوونی ــی قوتابی ــژی فراوان ــی پیشــەیی و پێگەیشــتنی توێ هۆشــیاریی کاری رێکخراوەی

ــار  ــەم ج ــۆ یەک ــرەوە ب ــد، ١٩٧٩، ص٦٨-٦٩(، لێ ــەربەخۆیی )احم ــی و س ــاوی ئازادی ــە پێن ــات ل ــی و خەب و رێکخراوەی

ــە  ــی ل ــی عێراق ــتى قوتابیان ــى گش ــی یەکێت ــیوعی عێراق ــی ش ــی حزب ــتگیری نهێن ــە پش ــانی ١٩٤٨ ب ــە رۆژى ١٤ نیس ل

ناوچــەى ســوباع لــە شــاری بەغــدا یەکــەم کۆنگــرەی خــۆی بەســت، کــە ژمارەیەکــی بەرچــاو لــە قوتابیــان و خوێندکارانــی 

هــەر ســێ شــارەکەی کوردســتان تێیــدا بەشــداربوون )فەیــزی، ٢٠١١، ١٦١٥(، هەروەهــا لــە ١٨ی شــوباتی ١٩٥٣دا بــە 

ــە  پشــتگیری پارتیــی دیموکراتــی کوردســتان یەکێتــى قوتابیانــی کوردســتان پێکهێــرا، زۆربــەى خوێندکارانــی کــورد چ ل

ناوخــۆی کوردســتان و چ لــە بەغــدا و شــارەکانی تــر بوونــە ئەنــدام تێیــدا و کاریگەرییەکــی گــەورەی هەبــوو لەســەر 

باوکردنــەوەی هۆشــیاریی نەتەوەیــی و خزمەتێکــى دیــاری بــە بزووتنــەوەی رزگارییخــوازی کــورد لــەو قۆناغــەدا کــرد 

)مــام جــەلال، ٢٠١٧، ل٦٥(. جگــە لــەو رێکخــراوە خوێندکارییانــە، چەندیــن ســەندیکا و رێکخــراوی پیشــەیی نهێنــی و 

ئاشــکرای تــری وەکــو ســەندیکای )نانەوایــان، ئاســنگەران، دارتاشــان، شــۆفێران، بەرگــدرووان ...تــاد( درووســتکران کــە 

هەرچەنــدە  ناتوانیــن کــۆی ئەندامەکانیــان بــە چینــی ناوەنــد هەژمارکەیــن بــەڵام لانــی کــەم هەڵســوڕێنەری ســەندیکا و 

ڕێکخــراوەکان خەڵکانــی دیــاری خوێندەواربــوون لەشــارەکاندا،  لــە پــاڵ ئەوەشــدا، کۆمەڵــەی منداڵپارێــزی کوردســتان لــە 

ســاڵی ١٩٤٥، لقــی کۆمەڵــەی مامۆســتایانی ســلێمانی لــە ١٩٤٨، رێکخــراوی یەکێتــی خۆشــکانی دیموکراتــی کوردســتان 

ــەی نابینایانــی کوردســتان،  ــە ســاڵی ١٩٥٣، کۆمەڵ ــە ســاڵی ١٩٤٧، رێکخــراوی یەکێتــی ئافرەتانــی دیموکراتــی کــورد ل ل

یەکێتــى قوتابیانــی ئاینــی لــە ١٩٥٣ دامــەزران )کەریــم، ٢٠١٢، ل١١١-١٢٠(.

ــە  ــربوو، ل ــاران باش ــە ج ــیی ل ــی و سیاس ــی ئابووری ــوو، دۆخ ــراوان ب ــراق ف ــی عێ ــودەزگای دەوڵەت ــەدا دام ــەم قۆناغ ل

ــایی  ــرد و قورس ــادی ک ــەران زی ــارەی فەرمانب ــەورەکان ژم ــە گ ــەزاو ناحیی ــتان و ق ــی کوردس ــەى لیواکان ــەنتەری زۆرب س

ــی  ــی ســەردەمی پاشــایەتیدا )١٩٥٠-١٩٥٨( تێکــڕای فەرمانبەران ــە کۆتایییەکان ــرد، ل ــان پەیداک ــی و کۆمەڵایەتیی کارگێڕی

ــم، ٢٠١٢، ل٤٨( ــوو )کەری ــلێمانی )٥٦٨٩( فەرمانبەرب ــوای س ــە لی ــی ل حکوم

هەروەهــا هەڵگرانــی بروانامەکانــی خوێندنــی بــاڵا )بەکالریــۆس و ماســتەر و دکتــۆرا( ژمارەیــان لــە کوردســتان 

ــووە، ٢١ کەســیش  ــان هەب ــرەی ئامــار و ســەرژمێری ١٩٥٧ نزیکــەی ٣٥٦ کــەس بڕوانامــەی باڵای ــە گوێ زیادیکــردووە، ب

لــە دەرەوەی عێــراق خوێندیــان تەواوکــردووە. جەمــال جــەلال عەبــدوڵاو حەســەن رەفعــەت لەســاڵی ١٩٥٤ بــۆ ١٩٥٥ 

چونەتــە ئەمریــکا بــۆ خوێندنــی ماســتەر، ســەلاح حەفیــد ١٩٥٨، کاوس قەفتــان ١٩٥٧، محەمــەد محەمــەد ســاڵح ١٩٥٠ 

لــە زانکــۆی شــیکاغۆ ماســتەر و لــە ١٩٥٧ دکتــۆرای وەرگرتــووە، هەروەهــا شــەماڵ ســائیب و ئەحمــەد شــاڵی بــە هەمــان 

ــم، ٢٠١٢، ل٤٨(.  شــێوە )کەری

لەســەرەتای پەنجاکانــدا عێــراق داوای زیــاد کردنــی پشــکەکانى لــە کۆپانیاکانــی نــەوت کــرد، لــە رێککەوتنێکــى نوێــدا 

ــە ســاڵی ١٩٥٠ دامــەزرا، حکومــەت  پشــکی عێــراق بــووە ٥٠%ی داهــات، دوای ئــەوەی ئەنجومــەنى ئاوەدانکردنــەوە ل

ــدا،  ــڕۆژەى ســراتیجی ئەنجام ــن پ ــاوازەکان، چەندی ــە جی ــی  و گەشــەپێدانی کەرت ــد پلانێکــى ئابووری ــە رێگــەى چەن ل

ــر  ــۆ شــار زیات ــرد، کۆچــی لادێ ب ــەدا کاریانک ــەو پڕۆژان ــک ل ــی زۆری خەڵ ــازاڕ، رێژەیەک ــە ب ــر رژای ســەرمایەیەکی زیات

بــوو، توێــژە جیاوازەکانــی چینــی ناوەنــد فراوانبــوون )ایــوب، ٢٠٠٤، ل١١٠(. لــە مــاوەی ســاڵانی ١٩٥٠ تــا ١٩٥٨ دەیــان 

پــڕۆژەی ســراتیژی وەک ســەدەکانی دەربەندیخــان و دوکان و رێگاکانــی هاتووچــۆی نێــوان شــارەکان و چەندیــن 

کارگــەی گــەورەی پێداویســتی و خزمەتگوزاریــی و پیشەســازیی و ئاودێریــی لــە شــارەکانی عێــراق و کوردســتان کرانــەوە 

)الخالــدی، ٢٠١٥، ص١٥٤(، ئاســتى گوزەرانــی خەڵــک باشــربوو و داهاتیــان زیادیکــرد، بەشــێک لــە توێــژی ناوەڕاســتی 

چینــی ناوەنــد گوزەرانــی هاوشــێوەی توێــژی ســەرووی لێهاتبــوو، کــە لــە کەلوپەلــی ناومــاڵ و کاروبــاری تەندرووســتیی 

ــمان، ٢٠١٩، ل٢٢٥(. ــوو )عەبدولڕەح ــاکیاندا دەرکەوتب و پۆش

لــە ســەنتەری ســلێمانی بــە پێــی ســەرژمێری )١٩٤٧(بازرگانیــی لــە پلــەی یەکەمــدا بــووە، چونکــە نزیکــەی ٢٩٥٩ کــەس 

بــە بازرگانیــی خەریــک بــوون. بــە دوایــدا بەرهەمــە کشــتوکاڵیییەکان هاتــووە، کــە ٥٧١ کــەس کاریــان تێــدا کــردووە، 

ــەکان ....(  ــە تەندرووســتیی و فێرکاری ــەوە، خزمەتگوزاریی ــارە گۆڕین ــی دی )گواســتنەوە، پ ــەڵام پیشەســازی و بوارەکان ب

ــەوە  ــە کاری کشــتوکاڵ و ئاژەڵداریی ــەی ب ــە ســەرژمێری ١٩٥٧ ئەوان ــان شــێوە ل ــە هەم ــووە، ب ــان گرت رێژەیەکــی لاوازی

خەریکبــوون هــەر لــە ریزبەنــدی خــوارەوەدا بــوون. پیشــەگەریی وبازرگانیــی رێژەکــەی لــە پلــەی یەکەمــدا بــوون، واتــە 

ــی  ــووە، روویەک ــە دوو رووی هەب ــووە، ک ــوی ســەرەکی دانیشــتوانی شــاری ســلێمانیی ب ــەدا بژێ ــەو قۆناغ ــی ل بازرگانی

ــە  ــر ناردن ــراق کــە زیات ــۆ شــارەکانی عێ ــەوەی دی ب ــە و شــارەکانی کوردســتان، ئ ــۆ قــەزا و ناحی ــی ب ئاڵوگــۆڕی ناوخۆی

ــەزراوە  ــەو دام ــەرجەم ئ ــاڵی ١٩٥٦ س ــاماری س ــە ئـ ــرەی کۆمەڵ ــە گوێ ــەڵام ب ــوو، ب ــدا ب ــۆ بەغ ــەل ب دەرەوەی کەلوپ

ــە شــاری  ــان ل ــە )٩٧٠(ی ــەم ژمارەی ــوون، ل ــەزراوە ب ــوون )٣٧٦٣٨( دام ــدا هەب ــە عێراق ــۆ( ل ــاک و ک ــە ت ــە )ب بازرگانییان

ســلێمانی بــوون )کەریــم، ٢٠١٢، ل٣٥-٣٦(، بــە پێــی ئــەو ئامارانــەش ئەگــەر هــەر دامەزراوەیــەک لانــی کــەم ٥ کــەس 

ــی و  ــای ئابووری ــە قورس ــەو کات ــۆ ئ ــە ب ــبوون، ک ــەزار کەس ــەی ٥ ه ــان نزیک ــژی بازرگان ــەوا توێ ــت، ئ ــدا کاریکردبێ تێی

ــە دەردەخــات. ــەم توێژەی ــووە و گەشــەکردنی ئ دیمۆگرافــی خــۆی هەب

ئــەوەی پەیوەنــدی بــە شــاری کەرکــووک لــە رووی بازرگانیییــەوە هەیــە، بــە پێــی ئامــارەکان، لەســاڵی ١٩٤٧ دا رێــژەی 

ــە  ــووە، ک ــووک ب ــی کەرک ــڕای کارگەران ــژەی تێک ــە )٧٥%( ی رێ ــەکان ل ــی و خزمەتگوزاریی ــواری بازرگانی ــی ب کارگەران

)٩٥٤٢( کــەس کاریــان لــەو کەرتــەدا کــردووە، دیــارە بــەرزی ئــەو ژمارەیــە بــۆ ئــەوە دەگەڕێتــەوە کــە دامەزراوەکانــی 

دەوڵــەت لــە شــارەکەدا رۆڵــی پۆزەتیڤیــان بینیــوە، لەلایەکــی تریشــەوە بوونــی قازانجــی خێــرا و ســەرمایە کاریگەرییــان 

ــەزراوەی  ــۆگا و دوکان و دام ــەی ٢٧٠٠ ک ــاڵی ١٩٥٧ نزیک ــە س ــا ل ــمان، ٢٠١٩، ل٢٥٠(، هەروەه ــووە )عەبدولڕەح هەب

بازرگانیــی تێدابــووە، کــە هــەزاران کــەس کارییــان تێداکــردوون و کــۆی داهاتیــان نزیکــەی چــوار ملیــۆن دینــار بــووە، 

کــە کاریگەریــی لەســەر بەرزبوونــەوەى داهــات و بژێــوی ئــەو چینــە هەبــووە )شــێخ بزێنــی، ٢٠١٧، ل٨٦(.

بــە گوێــرەی کۆمەڵــە ئامــاری پیشەســازی ســاڵی ١٩٥٤، ژمــارەی ئــەو دەزگا پیشەســازیانەی لــە ســنوری ســلێمانیدا بــوون 

٨١٤ دەزگابــوون، لــە بەرگــدروو و پێاوســاز و درووســتکردنی کەلوپەلــی کانزایــی پێکهاتــوون، ٦٨٩ دەزگای لــە ناوەنــدی 

شــارەکە بــووە، واتــە ٨٥% دەزگای پیشەســازییەکان، یەکێــک لــەو پیشەســازیانەی بایەخــی هەبــووە چیمەنتۆبــووە، کــە 

ــڕاوە، هەروەهــا کارگــەی جگــەرە  ــی بەرچــاوی گێ ــۆی ســەرچنار رۆڵ ــەوەی کارگــەی چیمەنت ــە کردن ــە ســاڵی ١٩٥٧ ب ل

ــە نێــو لیواکانــی  ــە ســاڵی ١٩٥٦ درووســتکرا )کەریــم، ٢٠١٢، ل٤٠-٤١(. لەبەرئــەوە ســلێمانی ل و پاڵافتەکردنــی توتــن ل

ــی  ــە ســەرچاوەکانی داهات ــک ل ــووە و یەکێ ــە بەرهەمــی پیشەســازی هەب ــەی دووەمــی ل ــە شەســتەکاندا پل ــوردا ل باک

ئابووریــی پیشــەی رســن و چنیــن بــووە، لەشــاری ســلێمانیدا چەندیــن جــۆر شــتومەکەی چــراو درووســتدەکرا لەوانــە 

بەرمــاڵ و جاجــم و شــاڵی رانــک و چۆخــە، لــە پــاڵ ئەمانەشــدا کارگــە چییــەکان هەبــوون کــە فەرەنجــی و کاو لبــاد و 

پوزەوانەیــان درووســتئەکرد، ئــەم پیشــەیە هەندێــک لــە ماڵــەکان و هەندێــک لــە بازاڕەکانــی دەکــرا. لــە پــاڵ ئەمانەشــدا 

ــەکان، مســگەرەکان،  ــەکان، دارتاشــەکان، تەنەکەچیی ــە درووســتکراوە چەرمیی ــووە لەوان ــش هەب ــد پیشــەیەکی تری چەن

ئــەم پیشــانە لــە مــاڵ و دوکانەکانــدا بــوو، بــە گشــتى لــە ســاڵی ١٩٦٤دا تێکــڕای دامــەزراوە پیشەســازییەکان بــە گــەورە 

و بچوکــەوە لــە ســلێمانیدا نزیکــەی ٨٨٥ دامــەرزاوە بــووە )مجیــد، ٢٠١٢، ل٣٨(، کــە بــە پێــی پێوەرەکانــی ئاســتى داهات 

خاوەنــی ئــەم پڕۆژانــە ســەر بــە ریزەکانــی چینــی ناوەندبــوون، هــەر بۆیــە هەمــوو ئــەم بــەرەو پێشــچوونە بازرگانیــی و 

پیشەســازییە کاریگــەری لەســەر فراوانکردنــی ســنوری چینــی ناوەنــد هەبــووە.

ســەبارەت بــە شــاری هەولێریــش لــە ســاڵانی پەنجاکانــدا، بــە پێــی ئامــارە بەردەســتەکان لــەو ماوەیــەدا نزیکــەی )١٤٦٤( 

دەزگای پیشەســازی گــەورە و بچــوک لــە شــارەکەدا هەبــووە کــە نزیکــەی )٢٢٧٢( کــەس کاریــان تێــدا کــردوون، لــەو 

رێژەیــەش پیشەســازی بەرگدووریــن لــە ژمــارەی شــوێنی کار و ئــەو کەســانەی کاریــان تێــدا کــردووە، پلــەی یەکەمــی 

هەبــووە، کــە )٤١٥( کــەس لــە )٣٥٥( شــوێنی کاردا کاریانکــردووە، دوای ئەویــش پیشەســازیی گەنــم هاڕین )ئاشــەوانیی( 

ــازییانە  ــەو پیشەس ــە ئ ــارە ک ــەڵام دی ــردووە، ب ــان ک ــوێندا کاری ــە )٢٧٢( ش ــەس ل ــە )٣٨٩( ک ــت ک ــم دێ ــی گەن و ئاش

ــتوانی  ــی دانیش ــتییە خۆجێییەکان ــی پێداویس ــی دابینکردن ــت لێ ــادەبوون و مەبەس ــی س ــازی بەکارهێنان ــر پیشەس زیات

ــراق  ــی عێ ــەو کات ــەتى ئ ــە حکوم ــوزی ١٩٥٨ ک ــی ١٤ی تەمم ــە دوای شۆڕش ــم، ٢٠٠٩، ل١٧٧(، ل ــوو )کەری پارێزگاکەب

دەســتی بــە دامەزراندنــی پڕۆژەیەکــی زۆری پیشەســازی لــە عێراقــدا کــرد، لــە ســنوری شــاری هەولێــردا چــوار کارگــەی 

گــەورەی پیشەســازی کرایــەوە، کــە کاریگــەری باشــیان لــە ســەر کەرتــی پیشەســازیی شــارەکە هەبــوو، ئەوانیــش کارگــەی 

جگــەرە و کارگــەی مافــووری دەســتى و کارگــەی شــیرەمەنی و کارگــەی رســن بــوون )حەفیــد، ٢٠٠٠، ل١٤٣(. 

هەروەهــا هــەر بــە پێــی ئــەو ئامــارەی ســاڵی ١٩٥٤ لــە لیــوای کەرکــووک١٣٢٨ دامــەزراوەی پیشەســازی و پیشــەگەریی 

تێــدا بــووە، کــە زیاتــر لــە چــوار هــەزار کرێــکار کاریــان تێداکــردوون )العراقیــة، ١٩٥٥، ص١٠٠(. هەروەهــا کەرکــووک 

تایبەتمەندییەکــی زیاتــر لــە شــارەکانی تــر هەبــووە، ئەویــش بوونــی نــەوت و پیشەســازی نەوتبــووە، کەهــەر لــە کۆتاییی 

ــە  ــەوە، ک ــدا کراوەت ــی تێ ــن دامــەزراوەی نەوت ــا ســاڵانی پەنجــاکان چەندی ــەوت ت ــی ن ســییەکان و ســەرەتای دەرهێنان

ســەدان کــەس لــە خەڵکــی کەرکــووک وەک فەرمانبــەر و شــارەزا و پیشــەیی تێیــدا کاریــان کــردووە.

لــە باشــووری کوردســتانیش )ســلێمانی ، کەرکــوک، هەولێــر( لــەدوای شۆڕشــی ١٩٥٨، کۆمەڵێــک گۆڕانکاریــی و 

ــتان و  ــارەکانی کوردس ــی لەش ــی کوردی ــە: خوێندن ــرد، لەوان ــان زیاترک ــزاوتى کۆمەڵایەتیی ــە ب ــدا، ک ــەندن روویان پەرەس

ــە  ــراق ل ــی عێ ــتوری کات ــا دەس ــادر، ٢٠٢٠، ل١٠٦(، هەروەه ــگاکان )ســەید ق ــان و خوێندن ــارەی قوتابی ــی ژم زیاتربوون

ــورد  ــە ک ــەکان ب ــە کولتوریی ــدن وئازادییی ــنبیریی و خوێن ــواری رۆش ــە ب ــی ل ــن ماف ــار چەندی ــۆ یەکەمج ــاڵی ١٩٥٨ ب س

ــۆر و  ــێ سانس ــە ب ــی ب ــەی کوردی ــی رۆژنام ــی و دەرکردن ــی کوردی ــە  خوێندن ــەدان ب ــەش وەک رێگ ــەو مافان ــوو ئ داب

دامەزرانــی حزبــی سیاســیی ... تــاد )مجیــد، ٢٠١٢، ل٢٢٣(. لــە ســاڵانی )١٩٥٨ -١٩٦١( چەندیــن پــڕۆژەى خزمەتگوزاریــی 

ــەران و  ــۆ فەرمانب ــوو ب ــەک خان ــەرخ و ژمارەی ــازاڕی هاوچ ــتکردنی ب ــوێ و درووس ــەقامی ن ــگا و ش ــەوەی رێ ــە کردن ل

دامەزراندنــی چەنــد کارگەیــەک لــە شــارەکاندا و درووســتکردنی خانــەی بــە ســاڵاچوان و چەندیــن بنکەی تەندرووســتىى 

و پۆلیــس، جێبەجێکــران )مجیــد، ٢٠١٢، ل٤٦(، ئەمانــە شــارەکانی کوردســتانی کــردە ناوچەیەکــی لەبــاری نیشــتەجێبوون 

)کەریــم، ٢٠١٢، ل٤٥(. بــەڵام دوای ئــەوەی پەیوەندییەکانــی کــورد و عەبدولکەریــم قاســم خــراپ بــوو، شۆڕشــی ١١ی 

ــۆ  ــە ناوخ ــداری ل ــاردەی چەک ــەوەی دی ــبگیری و باوبوون ــن و رەش ــات و خوێنڕش ــا، کارەس ــی ١٩٦١ هەڵگیرس ئەیلول

ــان  ــی و بەرهەمهێن ــواری ئاوەدان ــک ب ــە گەلێ ــادر، ٢٠٢٠، ل١١٣(، ل ــۆ کوردســتان )ســەید ق ــراق ب ــی ســوپای عێ و هاتن

زیانێکــى زۆری بەرکــەوت )شــوانی، ٢٠١٢، ل٣٥٤(. زۆرینــەی رۆژنامــە کوردیییــەکان داخــران و بەشــێکی ئەفســەران و 

پۆلیســی کوردیــی بــۆ شــارەکانی تــری عێــراق گواســتەوە، حکومــەت ئەندامانــی پارتیــی و رۆشــنبیران و نەتەوەخوازانــی 

ــەز، ٢٠٠٧، ل١٣٥(. ــتگیرکرد )نەب ــی دەس کوردی

ئەنجام:ئەنجام:
لەکۆتاییی ئەم توێژینەوەیەدا دەتوانین بەکورتی چەند ئەنجامێک بخەینەڕوو:

هەرچەنــدە ســەرهەڵدانی ســەرەتایی چینــی ناوەنــدی کــورد بــۆ نیــوەی یەکەمــی ســەدەی نــۆزدە دەگەڕێتــەوە، بــەڵام 

تاکۆتایییەکانــی ئــەو ســەدەیە بــە لاوازی مایــەوە، لــە چارەکــی کۆتاییــی وردە وردە گەشــەیکرد و لــە ســەرەتای ســەدەی 

بیســت توێــژی رۆشــنبیرانی نــاو چینەکــە لــە تاراوگــە و لــە شــارەکانی وەک ئەســتەمبوڵ و تــاران و قاهیــرە و وڵاتانــی 

ئەورووپــا گەشــەیان کــرد و بوونــە بناغــەی چینــی ناوەنــدی دەرکەوتــووی کــورد.

لــە دوای لکاندنــی باشــووری کوردســتان ) ویلایەتــی موســڵ( بــە دەوڵەتــی تــازە دامــەزراوی عێراقــەوە، قۆناغێکــى نوێــی 

کۆمەڵایەتیــی و سیاســیی لــە کوردســتان دەســتیپێکرد و لــە ســایەی دام و دەزگای دەوڵەتــی و خوێندنــی فەرمــی و ئاینــی 

ــییەکان  ــی بیســتەکان و س ــە درێژای ــپی و ب ــە چەس ــی چینەک ــی ، پایەکان ــازاڕ و ســەرمایە و ئابووری ــەندنی ب و گەشەس

ــە  ــە باڵاک ــە چین ــی ســنورداریش ل ــەڵ ســەرکەوتن و رێژەیەک ــی خــوارەوەی کۆم ــە چین ــی زۆر ل ــوون و رێژەیەک فراوانب

داکەوتــن و هاتنــە ریزەکانــی چینــی ناوەنــد. 

گەورەبوونــی قەبــارە و فــرە رەنگــی ئــەم چینــە وایکــرد لەکۆتاییــی ســییەکانەوە چینــی ناوەنــد ســەربەخۆیانە و دوور 

لــە چینــە بــاڵا ئەرســتۆکراتەکە پرۆســەى گەشــەپێدانی رۆشــنبیریی و ئابووریــی و کۆمەڵایەتیــی و خەباتــی نەتەوەیــی 

لــە عێــراق و کوردســتان ئاڕاســتە پێبــدا، توانــی لەمــاوەی دوو دەیــەی دواتــردا زۆر شــت لــە بونیــادی کۆمەڵگاکــەی بــە 

ئاڕاســتەی مۆدێرنبــوون بگۆڕێــت.

ــەی  ــە کای ــەی تێکــەڵ ب ــەم چین ــی دووەم، ئ ــی دوای جەنگــی جیهانی ــی و ناوخۆیەکان ــی و ناوچەی ــە جیهانی گۆڕانکاریی

ــاو  ــە ن ــەندیکا ل ــە و س ــیی و کۆمەڵ ــی سیاس ــان پارتی ــتەکان دەی ــا و شەس ــاڵانی پەنج ــی س ــە درێژای ــرد، ب ــییی ک سیاس

کۆمەڵــگای کوردیــی درووســتکران و رۆڵێکــی دیــاری مێژووییــان گێــڕا، بــەڵام هەڵگیرســانەوەی جەنگ و شــەڕەکانی نێوان 

کــورد و حکومەتەکانــی عێــراق لەمپــەری گەشــەکردنی زیاتــری چینەکــە بــوو، لەبەرئــەوە لــە ســنورێکى قەتیســکراودا 

مایــەوە.

لملخصلملخص
إن الطبقــة الوســطى في التاريــخ الحديــث، كانــت المحــرك الفعــال لتطــور المجتمــع مــن جوانبهــا الاقتصــادي والاجتماعــي 

والســياسي والتكنولوجــي، ومــن هــذا المنطلــق؛ یقــاس الباحثــون والأکادیمیــون المجتمــع ونضــج الأمــم مــن قــوة واتســاع 

الطبقــة الوســطی وفعالیتهــا و إکتمالهــا.

حاولنــا مــن خــلال منهــج وصفــي و تحلیــي بغیــة الوصــول إلــی ماهیــة الطبقــة الوســطی الکوردییــة، وکیفیــة نشــوءها 

و تکوینهــا، وتأثیرهــا في تحــولات المجتمــع الکــوردي نحــو الحداثــة والمدنیــة. وإســتنتاجا لتصفــح المصــادر والمراجــع تبیــن 

بــأن بدایــات ظهــور الطبقــة الوســطى الكرديــة في جنــوب كردســتان ترجــع إلــی نهایــة القــرن التاســع عــشر وبدایــة القــرن 

العشریــن، وإن كان ذلــك متأخــرة مقارنــة بالأمــم الأخــرى في المنطقــة، وظلــت ضعيفــة لفــرة طويلــة بعــد ظهورهــا. ولكــن 

ــا  ــا ونشــاطا وإخلاصــا و مشــارکة، ووفقً ــر وضوح ــة أک ــة في )١٩٢١(، صــارت الطبق ــة الحدیث ــة العراقي ــام الدول ــد قي بع

لقدراتهــا لعبــت دورًا تاريخيًــا في مختلــف التحــولات السیاســییة و الإجتماعیــة والإداریــة والإقتصادیــة في تاريــخ كردســتان 

الجنوبیــة.

ولا ســيما مثقفــي وعلــماء الطبقــة الذيــن قامــوا بــدور أكــبر رغــم التخلــف وانعــدام الجنســية والقهــر، لكنهــم تمكنــوا مــن 

النهــوض بشــعبهم في المجــالات المختلفــة، ومنعهــم مــن الذوبــان وإنعــدام شــخصیته في الأوقــات الســاخنة التــي مــرت بهــا 

الــشرق الأوســط منــذ الحــرب العالميــة الأولى.

ــافي  ــي والمثق ــة النضــال الوطن ــارزة في هــذه الطبق ــادت الشــخصيات الب ــي ١٩٢١ و ١٩٦٨، ق ــن عام ــا ب ــرة م  خــلال الف

والصحفــي والســياسي والانتفاضــات الجماهيريــة، وتمكنــوا مــن خلاهــا تحقيــق الإنجــازات والتمســک بزمــام الأمــور نحــو 

التطــور والإکتــمال.

الکلمات المفتاحیة: الطبقة الوسطی، الکورد، جنوب کوردستان، الصراع الطبقي، المجتمع الکورديالکلمات المفتاحیة: الطبقة الوسطی، الکورد، جنوب کوردستان، الصراع الطبقي، المجتمع الکوردي

AbstractAbstract
Due to the new and modern history, the central class has been the dynamo of the world’s economic, 

social, political and technological developments, the strength and wideness of the class has been the 

measure of the wisdom of nations, and from that point, the Kurdish central class in southern Kurdistan, 

even though it has been decades, it emerged later comparing with the other nations that have their 

own states, and after its establishment,  it remained weak for a long time, but with the emergence 

and expansion of the class after the establishment of the State of Iraq )1921(, actively and loyally and 

according to the restricted power, they have played a historical role in various changes in Kurdish 

history.

 Following the method of analysis and showing the contents of the subjects, the study aimed to highlight 

the emergence and elaboration of the Kurdish central class and its economic, political, cultural and 

social role in Kurdish history, concluded that most of the historical movements of Kurds, events and 

changes in the 20th century were carried out by this class, which at the end formed many new classes.

In particular, the class of intellectuals and educated people played a vital role, despite backward and 

stateless surroundings; the class was able to protect its people from being diminished and going out of 

history after World War I. 

 Between 1921 and 1968, the prominent characters of this class took over the running of the national, 

cultural, journalism, party and mass uprisings and were able to achieve dozens of historical achievements 

for the people.

 

Keywords: middle class, Kurds, southern Kurdistan, class struggle, Kurdish society.Keywords: middle class, Kurds, southern Kurdistan, class struggle, Kurdish society.

سەرچاوەکان:سەرچاوەکان:

ــەدەی  ــی س ــورد لەکۆتایی ــوری ک ــی و کەلت ــیی و کۆمەڵایەتی ــی سیاس ــیمای ژیان ــک س ــی، ١٩٩٣، هەندێ ــل، جەلیل جەلی

ــتۆکهۆڵم . ــەد، س ــادر محەم ــوەر ق ــی: ئەن ــۆزدە و ســەرەتای ســەدەی بیســت، وەرگێران ن

حیلمــی، رەفیــق، ٢٠٢٠، یاداشــت، کوردســتانی عێــراق و شۆڕشــەکانی شــێخ مەحمــود، دەزگای باوکردنــەوەی کوردســتان، 

 ، سنە

حەفید، سەلاحەدین، ٢٠٠٠، ئابووریی ی کوردستان ١٩٧٧-١٩٩٠، سەنتەری ڵێکۆڵینەوەی سراتیجی، سلێمانی.

زەنگەنــە، عەبــدوڵا، ســدیق ســاڵح، رەفیــق ســاڵح، ٢٠١٨، گۆڤــاری گەلاوێــژ، ژیاننامــە و ســاغکردنەوە، )بەرگــی ١١ بەشــی 

دووەم(، چاپخانــەی رۆژهــەڵات، هەولێــر.

ساحێبقران، سالم، ١٩٧٣، دیوانی سالم، هەولێر.

ساڵی رەشە، ئەکرەمی مەحمود، ٢٠١١، شاری سلێمانی ٢٠٠ ساڵ، بەرگی یەکەم، چاپی سێیەم، سلێمانی.

ــژوو،  ــدا، بەشــی مێ ــە شۆڕشــی مەشروتییەتــی ئێرانی ــی فاکتــەری فەرهەنگــی ل ــۆر یاســین، ب.س، رۆڵ سەردەشــتى، دکت

ــەکان، زانکــۆی ســلێمانی، ب.ش. ــژى ز. مرۆڤایەتی کۆلێ

سەردەشــتى، دکتــۆر یاســین، بــەرزان مــەلا تەهــا )وەڕگێــران و ئامائەکــردن(، ٢٠١٠، مێــژووی هاوچەرخــی ئێــران، چاپــی 

ــژوو، ســلێمانی.  بەشــی مێ

شــوانی، محەمــەد، ٢٠١١، رۆڵــی چینــی ناوەنــد لــە پێکەوەنانــی ناســنامەی نەتەوەیــدا، گۆڤــاری زانکــۆی ســلێمانی، ژمــارە 

٣٢، ئەیلولــی ٢٠١١، بەشــی B، ســلێمانی.

شــوانی، محەمــەد، ٢٠١٢، سۆســیۆلۆژیای چینــە کۆمەڵایەتییــەکان دەروازەیــەک بــۆ شــیکردنەوەی چینایەتــی کۆمەڵــگای 

کــورد، چاپــی یەکــەم، هەولێــر .

شوانی، ئاکۆ عەبدولکەریم، ٢٠٠٨، شاری سلێمانی ١٩٣٢-١٩٤٥، چاپخانەی تیشک، سلێمانی. 

ــەی  ــیی، چاپخان ــژووی سیاس ــی مێ ــلێمانی ١٩١٨ -١٩٣٢ لێکۆڵینەوەیەک ــاری س ــم، ٢٠٠٢، ش ــۆ عەبدولکەری ــوانی، ئاک ش

زانســت، ســلێمانی.

ــەی  ــە، نام ــی ی ــژووی –ئابووری ــی مێ ــووک)١٩٢١- ١٩٥٨( لێکۆڵینەوەیەک ــود، کەرک ــز مەحم ــر عەزی ــی، دلێ ــێخ بزێن ش

ــلێمانی. ــۆی س ــەکان زانک ــژى ز,مرۆڤایەتی ــژوو، کۆڵێ ــی مێ ــراوە، بەش ــتەری باونەک ماس

عەبدولڕەحــمان، دڵشــاد مەحمــود، ٢٠١٩، بارودۆخــی کۆمەڵایەتیــی شــاری کەرکــووک)١٩٢١- ١٩٥٨( چاپخانــەی ســارا، 

ســلێمانی.

چاپخانــەی کارۆ، ســلێمانی.

ــژووی  ــی مێ ــر، بەرگ ــکلۆپیدیای هەولێ ــاڵانی ١٩٣٥-١٩٥٨، ئینس ــوان س ــە نێ ــر ل ــۆران، ٢٠١١، هەولێ ــۆڕان س ــزی، گ فەی

ــروت . ــشر، بی ــوم والن ــة للعل ــی دووەم، دار العربی ــی دوەم، بەرگ ــات، کتێب ــەم و موراجەع قەڵ

ــة  ــە تێگەیشــتنى راســتیی و لغ ــورد و کوردســتان ل ــن، ک ــەدەم رێگــەوە گوڵچنی ــن، نەوشــیروان مســتەفا، ٢٠١٨، ب ئەمی

ــرد، ســلێمانی.  ــرە مێ ــەی پی ــی ســێیەم، چاپخان ــی دوەم، بەرگ العــرب دا، کتێب

ــج،  ــەی رەن ــی ) ١٩٢٦ – ١٩٣٨( چاپخان ــەی کوردی ــن رۆژنام ــە تەمەنری ــان ب ــتەفا، ٢٠٠٢، ژی ــیروان مس ــن، نەوش ئەمی

ــلێمانی. س

دووەم - سەرچاوە عەرەبییەکان: دووەم - سەرچاوە عەرەبییەکان: 

احمد، اسماعیل، ١٩٧٩، تطور الحرکة الوطنیة العراقیة )١٩٤١- ١٩٥٢( بغداد.

احمد، کمال مظهر، ١٩٨٤، کردستان في السنوات الحرب العالمیة الاولی، ترجمة : محمد ملا کریم، ط٢، بغداد.

ــة  ــة، اطروح ــة تحلیلی ــة اجتماعی ــات دراس ــارات و التحدی ــراق المس ــة في الع ــة الاجتماعی ــازم، ٢٠٠٤، التنمی ــارث ح ــوب، ح ای

